
ᒪ ᑉ ᐱ ᒐ ᖅ  | 1 
 
 
 

 

IQRF Funding Guide (2014) - INUK 

“ᓇᓂᓯᓂᖅ ᑭᓱᑐᐃᓐᓇᕐᓂᒃ ᐱᓪᓗᒋᑦ ᐆᒪᔪᖁᑎᕗᑦ” 
 
 
 
 
 
 
 
 
 
 
 
 
 
 
 
 
 
 
 
 
 
ᐆᒪᔪᓕᕆᔨᕐᔪᐊᑦ 
8/19/2014 

 
ᐅᑯᐊ ᑲᑎᓯᒪᔪᑦ ᐃᓗᓕᖃᕐᑐᑦ ᑐᓴᕋᑦᓴᓂᒃ ᐱᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᕐᒧᑦ ᑮᓇᐅᔭᑦ, ᑭᒃᑯᑦ 
ᐱᒐᓱᐊᕈᓐᓇᕐᒪᖔᑕ, ᐱᒐᓱᐊᕐᓗᓂ ᑎᑎᕋᕐᕕᒃᓴᑦ, ᐅᓂᒃᑳᓕᐅᕐᓂᕐᒧᑦ ᐱᑕᖃᕆᐊᓖᑦ, ᐊᒻᒪᓗᑦᑕᐅᖅ ᓇᓗᓇᐃᔭᕐᓯᒪᔪᑦ 
ᑐᓴᕋᑦᓴᑦ ᖃᓄᖅ ᐃᓱᒪᒋᔭᑦ ᑲᒪᒋᔭᐅᓂᕐᒥᒃ ᕿᒥᒡᕈᔭᐅᕙᒻᒪᖔᑕ. 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) 
 
ᐆᒪᔪᓕᕆᔨᕐᔪᐊᑦ ᑐᕌᒐᖓ ᐃᒪᐃᑦᑐᖅ ᐱᓗᐊᑦᑕᐃᓕᓂᖅ ᐆᒪᔪᕐᓂᒃ (ᐊᒻᒪᓗ ᐆᒪᔪᐃᑦ ᓇᔪᒐᖏᓐᓂᒃ) ᐊᑯᓂᒃ ᐊᑕᔪᒥᒃ 
ᐃᑲᔪᕐᓯᓗᓂ ᐃᓘᓐᓇᖏᓐᓂᒃ ᓄᓇᕗᑦᒥᐅᓂᒃ ᖃᓄᓕᒫᖅ ᐱᑦᓯᐊᕐᓗᒋᑦ ᐃᓄᐃᑦ ᐊᖑᓇᓱᓐᓂᕐᒧᑦ ᐊᒐᔪᖖᒋᒍᑎᖏᑦ ᐊᒻᒪᓗ 
ᓯᕗᓪᓕᐅᒋᐊᖃᕐᓂᖏᑦ.  ᑕᒪᒃᑮᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ ᐱᑕᖃᕆᐊᖃᕐᑐᑦ 
ᐆᒪᔪᓕᕆᔨᕐᔪᐊᑦ ᐱᔭᕇᕋᓱᐊᕐᑎᓪᓗᒋᑦ ᐱᓕᕆᐊᕆᒋᐊᓕᒻᒥᓂᒃ ᐊᑖᒍᑦ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ. 
 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᐊᐅᓚᑦᓯᖃᑕᖏᑦ ᐱᓕᕆᖃᑎᒌᑉᐸᑉᐳᑦ ᑲᑎᕐᓱᕐᑐᒋᑦ ᖃᐅᔨᒪᓂᐅᔪᑦ ᐊᒻᒪᓗ 
ᑐᑭᓯᒪᓂᐅᔪᑦ ᐆᒪᔪᕐᓂᒃ ᐊᐅᓚᑦᓯᔨᓄᑦ, ᐊᑐᕐᑎᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᐋᕿᓱᕐᑐᒋᑦ ᐃᓱᒪᓕᐅᕈᑏᑦ ᐱᓪᓗᒋᑦ 
ᐊᐅᓚᑦᓯᓂᖅ ᐆᒪᔪᕐᓂᒃ ᓄᓇᕗᑦᒥ. 
 
ᐆᒪᔪᓕᕆᔨᕐᔪᐊᑦ ᐃᓕᓴᕐᓯᔪᑦ ᐃᒫᒃ ᐊᖑᓇᓱᓐᓂᖅ ᐊᒻᒪᓗ ᐃᖃᓪᓕᐊᕐᓂᖅ ᐊᑯᓐᓂᖓᓃᒻᒪᑕ ᐃᓄᐃᑦ ᐃᓅᓯᖏᓐᓂ.  
ᐃᓚᐅᔪᖅ ᐆᒪᔪᓕᕆᔨᕐᔪᐊᑦ ᐃᑉᐱᒋᔭᖏᓐᓄᑦ ᑕᒪᓐᓇ ᐃᑉᐱᒍᓱᓐᓂᖅ ᐆᒪᔪᑦ ᐱᑕᖃᕐᑐᑦ ᖃᓄᐃᖖᒋᒃᑲᓗᐊᕐᒪᖔᑕ, ᐊᒻᒪᓗ 
ᐱᑕᖃᕐᓗᓂ ᑲᒪᒍᓯᐅᔪᒥᒃ ᐊᑐᕐᑐᒥᒃ ᖃᑦᓯᑦ ᐆᒪᔪᑦ ᐊᖑᓇᓱᒃᑕᐅᕙᒻᒪᖔᑕ. 
 
ᖃᐅᔨᓴᕐᓂᖅ ᐃᓚᐅᒻᒪᑦ ᐱᒻᒪᕆᐅᓪᓗᓂ ᑲᒪᒋᔭᖅ ᐋᕿᑦᓱᐃᓗᓂ ᑕᒪᒃᑯᓂᖓ ᐃᓱᒪᓕᐅᕈᑎᓂᒃ ᐱᑕᖃᕐᑎᓪᓗᒋᑦ ᑐᓴᕋᑦᓴᑦ 
ᐱᓪᓗᒋᑦ ᐆᒪᔪᑦ ᐱᑕᖃᕐᑐᑦ ᖃᑦᓯᐅᒻᒪᖔᑕ ᐊᒻᒪᓗ ᖃᓄᐃᒐᑎᒃ, ᓅᑦᑕᕐᓂᖏᑦ ᐊᒻᒪᓗ ᐃᓅᓯᖏᓐᓂ ᐱᐅᓯᖏᑦ, 
ᐊᒻᒪᓗᑦᑕᐅᖅ ᕿᓂᕐᓗᓂ ᖃᓄᐃᖖᒋᑦᑐᓂᒃ ᑕᒪᒃᑯᐊ ᓇᔪᒐᖏᓐᓂᒃ. 
 
ᐆᒪᔪᓕᕆᔨᕐᔪᐊᑦ ᑮᓇᐅᔭᖃᒃᑲᐃᕙᑉᐳᑦ ᐆᒪᔪᕐᓂᒃ ᖃᐅᔨᓴᕐᓂᓂᒃ ᐊᒥᓱᓂ ᐊᔾᔨᒌᖖᒋᑦᑐᓂ.  ᓄᓇᕗᑦᒥ ᐆᒪᔪᕐᓂᒃ 
ᖃᐅᔨᓴᕈᑎᑦᓴᑦ ᐸᐸᑕᑦ ᐱᑕᖃᒃᑲᐃᔪᑦ ᑮᓇᐅᔭᖃᒃᑲᐃᒍᑎᓂᒃ ᒐᕙᒪᓐᑐᖃᒃᑯᓐᓂ ᐊᒻᒪᓗ ᐅᑭᐅᕐᑕᕐᑐᒥ ᒐᕙᒪᓄᑦ 
ᐱᒋᐊᕐᑎᑕᓂᒃ ᖃᐅᔨᓴᕐᑎᒻᒪᕇᑦ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑲᒪᒋᔭᖏᓐᓂᒃ; ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ 
ᑮᓇᐅᔭᖃᒃᑲᐃᒍᑏᑦ ᐱᑕᖃᒃᑲᐃᔪᑦ ᑮᓇᐅᔭᖃᒃᑲᐃᒍᑎᓂᒃ ᐃᓄᑐᐊᓄᑦ-, ᓄᓇᓕᓐᓄᑦ- ᐅᕝᕙᓘᓐᓃᑦ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ-ᐱᒋᐊᕐᑎᑕᖏᓐᓄᑦ ᖃᐅᔨᓴᕐᑎᒻᒪᕆᓐᓂᒃ ᑐᖖᒐᕕᓕᓐᓂᒃ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑲᒪᒋᔭᓂᒃ; 
ᐅᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᐱᑕᖃᒃᑲᐃᔪᑦ ᑮᓇᐅᔭᖃᒃᑲᐃᒍᑎᓂᒃ ᐃᓄᑐᐊᓂᒃ 
ᐅᕝᕙᓘᓐᓃᑦ ᐃᓄᐃᑦ ᑎᒥᖁᑎᖏᓐᓂᒃ ᑲᒪᒍᒪᔪᓂᒃ ᖃᐅᔨᓴᕐᓂᕐᒥᒃ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᕝᕙᓘᓐᓃᑦ 
ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᐅᔪᑦ. 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ (ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑮᓇᐅᔭᑦ) 
 
ᐆᒪᔪᓕᕆᔨᕐᔪᐊᑦ ᐃᓕᓴᕐᓯᕗᑦ ᐃᒫᒃ ᓄᓇᕗᑦᒥᐅᑦ ᐊᔾᔨᐅᖏᑦᑐᒥᒃ ᐃᓕᒪᒋᐊᖏᑦ ᖃᐅᔨᕙᑦᑐᑦ ᐊᓯᔾᔨᕈᑎᓂᒃ ᐆᒪᔪᕐᓂ, 
ᐃᒪᐃᓕᖓᒐᒥᒃ ᖃᓂᑦᓴᕋᒥᒃ ᓄᓇᒥᒃ, ᖃᖓᑐᐃᓐᓇᒃᑯᑦ, ᐊᒡᕌᒍᑕᒫᑦ. 
 
ᖃᐅᔨᓴᕐᓂᖅ ᐱᑕᖃᕆᐊᖃᕐᒪᑦ ᐃᑉᐱᒋᓗᒋᑦ ᐆᒪᔪᑦ ᐱᔭᑦᓴᑦ ᐊᖑᓇᓱᒃᑕᐅᕙᒃᑲᓗᐊᕐᒪᖔᑕ ᖃᐅᔨᒪᓂᓕᓐᓄᑦ ᐊᒻᒪᓗ 
ᓄᖒᑦᓯᕙᓪᓕᐊᖏᓪᓗᓂ ᓄᓇᕗᑦᒥᐅᑦ ᑲᔪᓯᒍᓐᓇᕐᓂᐊᕐᒪᑕ ᐊᖑᓇᓱᓐᓂᒃᒥᒃ ᐊᒻᒪᓗ ᐃᖃᓪᓕᐊᓂᕐᒥᒃ ᑕᒪᓐᓇ 
ᐱᑕᓪᓚᕆᒋᐊᖃᕐᒪᑦ ᐃᓅᓯᕐᒧᑦ. 
 
ᐃᓱᒪᒋᔭᖅ ᐃᒫᒃ ᓄᐊᑦᓯᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᕝᕙᓘᓐᓃᑦ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᕐᓂᒃ 
ᓄᓇᕗᑦᒥᐅᓂᒃ ᐊᖅᑯᑎᒋᓗᒍ ᖃᐅᔨᓴᕐᓂᖅ ᐃᑲᔪᕐᓂᐊᕆᐊᖓ ᐆᒪᔪᓕᕆᔨᕐᔪᐊᓂᒃ ᐊᒻᒪᓗ ᐊᐅᒪᑦᓯᖃᑕᓂᒃ 
ᐃᓱᒪᓕᐅᕈᑎᒥᓂᒃ ᐋᕿᑦᓱᐃᑎᓪᓗᒋᑦ.  ᐱᐅᓯᒋᐊᕈᑕᐅᓂᐊᕐᒥᔪᖅ ᐆᒪᔪᓕᕆᔨᕐᔪᐊᑦ ᐊᔪᖖᒋᓐᓂᖏᓐᓄᑦ ᐱᔭᕇᕐᓂᕐᒥᓂᒃ 
ᑕᑯᓐᓇᖑᐊᕐᑕᒥᓂᒃ ᐃᒫᒃ “ᐱᓗᐊᑦᑕᐃᓕᓂᖅ ᐆᒪᔪᕐᓂᒃ ᐊᖅᑯᑎᒋᓗᖏᑦ ᐊᑐᕐᑎᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ” ᐱᑕᖃᒃᑲᐃᓗᑎᒃ ᐃᓄᓐᓄᑦ ᖃᐅᔨᒪᓂᖏᑦ ᑎᑎᕋᕐᑕᐅᓂᖏᓐᓄᑦ ᐊᒻᒪᓗ 
ᑎᑎᕋᕐᑕᐅᓂᖏᓐᓄᑦ. 
 
ᓂᕈᐊᕐᑐᓂ ᑲᒪᒋᔭᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑮᓇᐅᔭᓂᒃ, ᐆᒪᔪᓕᕆᔨᕐᔪᐊᑦ ᑮᓇᐅᔭᖃᕐᑎᑦᓯᒐᓱᐊᕐᑐᑦ ᑲᒪᒋᔭᓂᒃ 
ᑲᒪᒍᑕᐅᓂᐊᕐᑐᓂᒃ ᐊᕕᑦᑐᕐᓯᒪᔪᓂ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓯᕗᓪᓕᐅᑎᖁᔭᓂᒃ.  ᓇᓗᓇᐃᔭᕐᓯᒪᓂᕐᓴᐃᑦ ᐱᓪᓗᒋᑦ 
ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑕ ᐆᒪᔪᑦ ᓯᕗᓪᓕᐅᑎᖁᔭᖏᑦ ᑕᑯᓯᐅᒃ ᐅᐃᒍᖏᑦ A ᐊᒻᒪᓗ 
B ᐅᕝᕙᓘᓐᓃᑦ ᐅᕗᖖᒐᕐᓗᓯ www.nwmb.com/funding/priorities. 
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᐃᒪᐃᓐᓂᐊᕐᑐᑦ: 

• ᐱᑕᖃᕐᓗᑎᒃ ᖃᐅᔨᓴᕐᓂᕐᒥᒃ ᐊᒻᒪᓘᓐᓃᑦ ᓄᐊᑦᓯᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ; 
• ᑕᑯᓐᓇᕈᑕᐅᓗᑎᒃ ᑲᒪᒋᔭᓂᒃ ᐱᒋᐊᕐᑕᓂᒃ ᐊᒻᒪᓗ ᐋᕿᓱᕐᑕᓂᒃ ᐃᓄᓐᓄᑦ ᐊᒻᒪᓗ ᓄᓇᓕᓐᓂ ᐃᓄᐃᑦ 

ᑎᒥᖏᓐᓄᑦ; 
• ᑕᑯᓐᓇᕈᑕᐅᓗᑎᒃ ᑲᒪᒋᔭᐅᓂᖏᓐᓂᒃ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᕕᑦᑐᕐᒻᓯᒪᔪᓂ ᐆᒪᔪᓂᒃ ᓯᕗᓪᓕᐅᑎᖁᔭᓂᒃ; 
• ᐊᔭᐅᕈᑕᐅᓗᑎᒃ ᐃᓚᒋᓕᐅᔾᔭᐅᖁᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᒃ-

ᐋᕿᑦᓱᐃᓗᓂ; 
• ᑕᑯᓐᓇᕈᑕᐅᓗᑎᒃ ᖃᐅᔨᓴᕐᓂᐅᑉ ᐊᑑᑎᖃᕐᓂᖓᓂᒃ ᐆᒪᔪᓕᕆᔨᕐᔪᐊᑦ ᐊᐅᓚᑦᓯᓂᕐᒧᑦ ᑲᒪᒋᔭᖏᓐᓄᑦ; 
• ᑲᒪᒋᔭᐅᓗᑎᒃ ᐊᑭᑭᓐᓂᐹᕐᑯᑦ ᐊᒻᒪᓗ ᕿᓚᒻᒥᐅᓂᕐᐹᒃᑯᑦ ᐱᐅᓯᓕᒻᒥᒃ; ᐊᒻᒪᓗ 
• ᐊᓚᒃᑲᐅᒪᑎᓪᓗᒋᑦ ᐊᒻᒪᓗ ᐊᔭᐅᒍᑎᒋᓗᒋᑦ ᐃᖅᑲᓇᐃᔭᕐᑎᑕᐅᓂᖏᑦ ᐃᓄᐃᑦ ᐊᒻᒪᓗ ᐃᓄᐃᑦ ᑎᒥᖁᑎᖏᑦ 

ᖃᐅᔨᓴᕐᓂᕐᒥ. 
 
ᐆᒪᔪᓕᕆᔨᕐᔪᐊᑦ ᖃᐅᔨᓂᐊᕐᑐᑦ ᖃᑦᓯᐅᓂᖏᓐᓂᒃ ᑮᓇᐅᔭᑦ ᐊᑐᐃᓐᓇᐃᑦ ᑐᓂᐅᖃᕐᑕᐅᓂᕐᒥᒃ ᐊᒡᕌᒍᑕᒫᑦ ᐃᓚᐅᓗᑎᒃ 
ᑮᓇᐅᔭᕐᑐᕉᑏᑦ ᕿᒥᒡᕈᔭᐅᓂᖏᓐᓄᑦ.  ᐆᒪᔪᓕᕆᔨᕐᔪᐊᑦ ᑲᒪᒋᔭᖃᕐᐸᓐᓂᐊᕐᑐᑦ ᐱᒐᓱᐊᕈᑎᓂᒃ ᑮᓇᐅᔭᓂᒃ 
ᑎᓴᒪᐃᕋᕐᑕᕐᓗᑎᒃ ᐊᒡᕌᒍᒥ, ᓇᓪᓕᐅᓯᒪᔪᓂ ᑲᑎᒪᔩᑦ ᑲᑎᒪᓂᖏᓐᓂ. 

  

https://portal.nwmb.com/policies/Policy%20and%20Procedure%20Documents/www.nwmb.com/funding/priorities.

ᐱᖃᑕᐅᒍᓐᓇᕐᑐᑦ 
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᐊᑐᕐᑕᐅᒍᒫᕐᓂᐊᕐᑐᑦ ᐅᑯᓄᖓ: 
 
• ᓄᓇᕗᑦᒥ ᐃᒻᒥᓂᕐᓱᕐᑐᑦ ᐊᒻᒪᓗ ᓄᓇᓕᓐᓂ ᑎᒥᐅᔪᑦ ᑲᒪᒍᒪᔪᑦ ᖃᐅᔨᓴᕐᓂᕐᒥᒃ ᐆᒪᔪᕐᓂᒃ (ᐊᒻᒪᓗ ᑲᒪᒍᓐᓇᕐᑐᑎᒃ 

ᐱᕕᑦᓴᖃᕆᐊᓕᒻᒥ ᐱᔭᕇᕐᓗᒍ ᑲᒪᒋᔭᖅ) ᐃᑲᔪᕐᓯᔪᑦ ᐊᐅᓚᑦᓯᓂᕐᒧᑦ ᓄᓇᕗᑦᒥ ᐆᒪᔪᕐᓂᒃ.  ᒐᕙᒪᐃᑦ ᐊᒻᒪᓗ 
ᓇᒻᒥᓂᕆᔭᑦ ᑲᒻᐸᓂᐅᔪᑦ ᐃᑲᔪᕈᓐᓇᕐᑐᑦ ᖃᐅᔨᓴᕐᓂᕐᒧᑦ ᑲᒪᒋᔭᓂᒃ ᑭᓯᐊᓂ ᓯᕗᓕᕐᑎᖃᕐᓗᑎᒃ ᓄᓇᕗᑦᒥ ᐃᓄᐃᑦ 
ᑐᒥᖁᑎᖏᓐᓂᒃ. 
 

• ᖃᐅᔨᓴᕐᓂᕐᒥᒃ ᐊᐱᖅᑯᑕᓂᒃ ᑲᒪᒋᔭᖃᕐᓄᑎᒃ ᖃᐅᔨᒪᓇᕐᑐᓂᒃ ᓄᓇᓕᓐᓂ ᐅᕝᕙᓘᓐᓃᑦ ᐊᕕᑦᑐᕐᓯᒪᔪᓂ 
ᓯᕗᓪᓕᐅᑎᖁᔭᓂᒃ 

 
ᖃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᐊᑐᕐᑕᐅᒍᒫᕐᓂᐊᖏᑦᑐᑦ ᐅᑯᓄᖓ: 
 
• ᒐᕙᒪᓐᑯᑦ, ᓇᒻᒥᓂᕆᔭᑦ ᑲᒻᐸᓂᐅᔪᑦ ᐊᒻᒪ ᐃᓕᓐᓂᐊᕐᕖᑦ 
 
• ᑮᓇᐅᔭᕐᑐᕈᑎᓂᒃ ᑲᒪᒋᔭᑦ ᓇᒻᒥᓂᖅ ᐃᑲᔪᖖᒋᑦᑐᑦ ᐃᓱᒪᒋᔭᒥᒃ ᖃᐅᔨᓴᕐᓂᕐᒧᑦ ᑲᒪᒋᔭᐅᓂᕐᒥᒃ.  ᐆᑦᑐᕈᑎᒋᓗᒋᑦ: 

o ᓱᓇᒃᑯᑖᓂᒃ ᓂᐅᕕᕐᓂᖅ ᐊᒻᒪᓗ ᐊᑐᕐᑐᐊᕐᓂᖅ, ᐃᒪᐃᖖᒋᑉᐸᑦ ᓱᓇᒃᑯᑖᑦ ᐊᑐᕐᑕᐅᓗᑎᒃ ᑲᒪᒋᔭᒥ; 
o ᓴᓇᒋᐊᕈᑏᑦ ᐊᑭᖏᑦ ᓱᓇᒃᑯᑖᓂᒃ ᓇᒻᒥᓂᕆᔭᐅᓕᕇᕐᑐᓂᒃ; 
o ᑮᓇᐅᔭᖃᒃᑲᐃᒍᑏᑦ ᓱᓇᒃᑯᑖᓂᒃ ᐅᕝᕙᓘᓐᓃᑦ ᐱᖁᑎᓂᒃ ᓯᕗᓂᑦᑎᓐᓄᑦ ᐊᒡᕌᒍᓄᑦ ᖃᐅᔨᓴᕐᓂᕐᒥ 

ᐱᑕᖃᔾᔮᖏᑉᐸᑕ ᑮᓇᐅᔭᖃᕐᓇᕐᒥ ᐊᒡᕌᒍᒥ (ᒪᑯᐊ ᐊᖏᔪᑦ ᐅᖅᓱᐊᓗᐃᑦ ᓂᐅᕕᕐᑕᑦ); 
o ᐸᐃᑉᐹᓕᕆᓂᕐᒧᑦ ᐊᑭᓖᒍᑏᑦ (ᓲᕐᓗ ᐊᑭᖏᑦ ᐅᑎᕐᑎᑕᐅᓂᖏᑕ ᐱᔨᑦᓯᐅᑏᑦ ᐊᑭᖏᑦ ᐅᕝᕙᓘᓐᓃᑦ 

ᖃᐅᔨᓴᕐᕕᒃᒥ ᐊᑐᕋᑦᓴᑦ); 
o ᐊᑭᑐᔫᑏᑦ ᐊᒻᒪᓘᓐᓃᑦ ᖃᓄᑐᐃᓐᓇᖅ ᐃᓪᓗᓕᐊᑦ ᐊᑭᖏᑦ; 
o ᐱᔭᑦᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᐅᓚᓂᐅᔪᑦ ᒪᑯᐊ ᐊᓚᒃᑲᕈᓐᓇᕐᑐᑦ ᐱᕙᓪᓕᐊᑎᑦᓯᓂᖅ ᐊᒻᒪᓗ 

ᓂᐅᒡᕈᑎᖃᕐᕕᒃᓴᓂᒃ ᖃᐅᔨᓴᕐᓃᑦ; 
o ᑲᒪᒋᔭᑦ ᓇᒻᒥᓂᖅ ᐱᔾᔪᑎᖃᖖᒋᑦᑐᑦ ᕿᑐᕐᖏᐅᕐᓂᖏᓐᓂᒃ ᐅᕝᕙᓘᓐᓃᑦ ᖃᓄᐃᓐᓂᖏᓐᓂᒃ ᐆᒪᔪᑦ; ᐊᒻᒪᓗ 
o ᑲᒪᒋᔭᑦ ᐱᑕᖃᕐᑐᑦ ᑲᑎᕐᓱᐃᓂᕐᒥᒃ ᐱᑕᖃᑲᐅᑎᒋᔪᓂᒃ ᓈᓴᐅᑎᓂᒃ, ᐃᒪᐃᖖᒋᑉᐸᑦ ᑖᒃᑯᐊ ᓈᓴᐅᑏᑦ 

ᓱᓕᔪᕐᓇᕐᑐᒥᒃ ᐊᓚᒃᑲᐃᒍᑕᐅᓗᑎᒃ ᐱᑕᖃᕆᐊᓕᓐᓂᒃ ᐱᔭᕇᕋᓱᐊᕐᓗᒋᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ. 

ᐱᒐᓱᐊᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᓂᒃ 
 
ᒪᒡᕈᐃᖑᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ 
 
1. ᓯᕗᕐᖓᒍᑦ ᖃᐅᔨᓴᕐᓂᐅᑉ ᑮᓇᐅᔭᖃᒃᑲᐃᒍᑏᑦ (ᐊᒥᓲᓂᕐᐹᑦ $7500). 

 
• ᐊᑑᑎᖃᕋᓱᐊᕿᑐᖅ ᐊᔪᖁᓇᒋᑦ ᓄᓇᓕᓐᓂᒃ ᑐᓴᕐᕕᖃᕋᓱᐊᕐᓃᑦ ᐊᒻᒪᓘᓐᓃᑦ ᐋᕿᓱᕐᑕᐅᓂᖓᓄᑦ ᑲᒪᒋᔭᐅᑉ 

ᐋᕿᓱᕐᓯᒪᓂᖓᑕ ᐱᖃᑎᖃᓗᓂ. 
 

• ᐊᑕᐅᓯᖅ ᑲᒪᒋᔭᖅ ᐱᔾᔪᑕᐅᒍᓐᓇᑐᐃᓐᓇᕐᓂᐊᕐᑐᖅ ᓯᕗᕐᖓᒍᑦ ᖃᐅᔨᓴᕐᓂᕐᐅᑉ ᑮᓇᐅᔭᓂᒃ ᐊᑕᐅᓯᐊᕐᓗᒍ.  
(ᐆᒪᔪᓕᕆᔨᕐᔪᐊᑦ ᓱᓕᔪᕐᓴᕐᑐᑦ ᐃᒫᒃ ᓯᕗᕐᖓᒍᑦ ᖃᐅᔨᓴᕐᓂᕐᒧᑦ ᑮᓇᐅᔭᑦ ᑐᕌᕐᓂᐊᕆᐊᖏᑦ ᐋᕿᓱᕐᑕᐅᓂᖏᓐᓂᒃ 
ᖃᐅᔨᓴᕐᓂᕐᒧᑦ ᑲᒪᖏᔭᑦ ᓯᕗᓂᑦᑎᓐᓂ ᐊᒡᕌᒍᓂ). 

 
2.  ᐊᑕᐅᓯᕐᒧᑦ-ᐊᒡᕌᒍᒧᑦ ᑮᓇᐅᔭᖃᒃᑲᐃᒍᑏᑦ (ᐊᒥᓲᓂᕐᐹᑦ $30,000) 

 
• ᖃᐅᔨᓴᕐᓂᖅ ᐊᑯᓂᐅᓂᕐᓴᖅ ᐊᑕᐅᓯᕐᒥᒃ ᐊᒡᕌᒍᒥᒃ ᐃᓱᒪᒋᔭᐅᒍᓐᓇᕐᑐᖅ; ᑭᓯᖓᓂ, ᑮᓇᐅᔭᓂᒃ 

ᐱᒃᑲᓐᓂᕋᓱᐊᕿᓗᑎᒃ, ᐊᒻᒪᓗ ᑭᖑᓪᓕᕐᒥ ᐊᒡᕌᒍᒥ ᑮᓇᐅᔭᖃᕐᑎᑕᐅᓂᖓ ᓇᓗᓇᐃᕐᑕᐅᒪᖖᒋᑦᑐᖅ.  ᑮᓇᐅᔭᑦ 
ᐊᑐᕐᑕᐅᖏᑦᑐᑦ ᐊᒡᕌᒎᑉ ᓄᖖᒍᐊᓂ ᐅᑎᕐᑎᑕᐅᒋᐊᓖᑦ. 
 

 ᖃᓄᖅ ᐱᒐᓱᐊᕈᓐᓇᕐᐸᑦ: 
 

• ᐱᒐᓱᐊᕈᓐᓇᕐᑐᑦ ᖃᖓᑐᐃᓐᓇᒃᑯᑦ ᐃᓄᒃᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ.  ᑕᑯᒍᒃ ᐅᐃᒍᖓ C ᐅᕝᕙᓘᓐᓃᑦ 
ᐅᕗᖖᒐᕐᓗᑎᑦ (www.nwmb.com) 
 

• ᐱᒐᓱᐊᕐᓗᓂ ᑎᑎᕋᕐᕕᒃᓴᖅ ᐱᔭᕇᕐᑕᐅᒋᐊᓕᒃ.  ᐃᓘᓐᓇᑎᒃ ᓇᓗᓇᐃᔭᐅᑏᑦ ᐱᒐᓱᐊᕈᒻᒥ ᓄᑖᖑᒋᐊᓖᑦ 
ᑐᓂᔭᐅᑎᓪᓗᒋᑦ ᐊᒻᒪᓗ ᑕᑯᓐᓇᕈᑕᐅᓗᑎᒃ ᒫᓐᓇ ᐊᒡᕌᒍᒥ ᑮᓇᐅᔭᖃᒃᑲᐃᒍᑎᓂᒃ (ᐊᑯᓂᐅᖖᒋᑦᑐᖅ 
ᖃᐅᔨᓴᕐᓂᕐᒧᑦ ᐸᕐᓇᒍᑎᓂᒃ ᑲᒪᒋᔭᒧᑦ). 
 

• ᑕᐃᔭᐅᒪᔪᑦ ᑲᒪᒋᔭᒥ ᓯᕗᓕᕐᑎ ᑐᓂᓯᒋᐊᓕᒃ ᐱᒐᓱᐊᕈᒻᒥᒃ.  ᑕᐃᔭᐅᒪᔪᖅ ᑲᒪᒋᔭᒥ ᓯᕗᓕᕐᑎ 
ᐃᑉᐱᒋᔭᖃᕐᓂᐊᕐᑐᖅ ᑐᓕᐅᕆᓂᕐᒥᒃ, ᐸᐃᑉᐹᓕᕆᓂᕐᒥᒃ ᐊᒻᒪᓗ ᑮᓇᐅᔭᓕᕆᓂᕐᒥᒃ ᑲᒪᒋᔭᒥ, 
ᐅᖃᕐᕕᐅᒍᓐᓇᕐᓗᓂ ᐆᒪᔪᓕᕆᔨᕐᔪᐊᓄᑦ ᐊᒻᒪᓗ ᑲᒪᒋᔭᓕᓐᓄᑦ, ᐊᒻᒪᓗᑦᑕᐅᖅ ᓄᓇᓕᓐᓄᑦ ᐅᓂᒃᑳᕐᓗᓂ 
ᖃᐅᔨᔭᓂᒃ. 

 
• ᓄᑖᖖᒍᕆᐊᕈᑏᑦ ᐱᒐᓱᐊᕈᑎᓄᑦ ᑐᓂᔭᐅᒪᓕᕐᑎᓪᓗᒋᑦ ᐊᔪᕐᓇᓚᖓᔪᑦ. 

 
• ᐱᒐᓱᐊᕐᑐᑦ ᐱᔭᕇᒻᒪᐃᑦᑐᑦ ᐱᓕᕆᐊᕆᒋᐊᓕᓐᓂᒃ (ᓲᕐᓗ ᐱᕙᓪᓕᐊᓂᖓᓄᑦ ᐊᒻᒪᓗ ᑮᓇᐅᔭᓄᑦ ᐅᓂᒃᑳᓂᒃ) 

ᐆᒪᔪᓕᕆᔨᕐᔪᐊᓄᑦ ᓯᕗᓪᓕᕐᓂᒃ ᑲᒪᒋᔭᓂᒃ ᐱᖃᑕᐅᒍᓐᓇᖏᑐᐃᓐᓇᕆᐊᓖᑦ ᑮᓇᐅᔭᖃᒃᑲᐃᒍᑎᓂᒃ. 
 
 

http://www.nwmb.com/

ᑐᓴᕐᕕᖃᕋᓱᐊᕐᓂᕐᒧᑦ ᐱᑕᖃᕆᐊᓖᑦ 
 
ᐆᒪᔪᓕᕆᔨᕐᔪᐊᑦ ᐃᓱᒪᔪᑦ ᐃᓘᓐᓇᒐᓚᑎᒃ ᖃᐅᔨᓴᕐᓂᐅᔪᑦ ᑲᒪᒋᔭᐅᓂᐊᕆᐊᖏᑦ ᓄᓇᓕᓐᓂᒃ, ᑲᒪᖃᑕᐅᑦᓯᐊᕐᓗᑎᒃ 
ᐱᖃᑕᐅᔪᑦ ᖃᐅᔨᒪᓂᖃᕐᑐᑦ ᐃᓄᐃᑦ ᓄᓇᓕᓐᓂ.  

 
ᑐᓴᕐᕕᖃᕋᓱᐊᕐᓂᕐᒧᑦ ᐱᑕᖃᕆᐊᓖᑦ ᐃᓱᒪᒋᔭᓂᒃ ᑲᒪᒋᔭᐅᓂᕐᒥᒃ ᐊᑦᑐᐃᔪᑦ ᐃᓄᐃᓴᓐᓂᕐᓴᓂᒃ ᑕᓪᓕᒪᓂᒃ ᓄᓇᓕᓐᓂᒃ 
ᑎᑎᖅᑲᑦ ᐃᑲᔪᕈᑏᑦ ᐊᑐᓂᑦ ᐊᑦᑐᕐᑕᓂᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ.  ᐃᓱᒪᒋᔭᑦ ᑲᒪᒋᔭᐅᓂᕐᒥᒃ 
ᐊᖏᓂᖃᕐᑐᑦ ᐊᒥᓲᓂᕐᓴᓂᒃ ᑕᓪᓕᒪᓂᒃ ᓄᓇᓕᓐᓂᒃ ᐃᓚᖃᕆᐊᖃᕐᑐᑦ ᑎᑎᖅᑲᓂᒃ ᐃᑲᔪᕈᑎᓂᒃ ᐅᕙᖖᒐᑦ 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ. 
 
ᐃᓱᒪᒋᔭᑦ ᑲᒪᒋᔭᐅᓂᕐᒥᒃ ᐱᑕᖃᖖᒋᑉᐸᑕ ᑎᑎᖅᑲᓂᒃ ᐃᑲᔪᕈᑎᓂᒃ ᐃᓚᖃᕆᐊᖃᕐᑐᑦ ᓇᓗᓇᐃᔭᐅᑎᓂᒃ ᐆᑦᑐᕐᓂᕆᐊᒥᒃ 
ᑐᓴᕐᕕᖃᕋᓱᐊᕐᓂᕐᒥᒃ ᐃᓚᐅᓗᑎᒃ ᓇᓗᓇᖖᒋᒍᑏᑦ ᓈᒻᒪᑦᑐᒥᒃ ᑐᓴᕐᑎᑦᓯᓐᓂᕆᐊᒥᒃ (ᐃᓚᐅᓗᑎᒃ ᐃᓘᓐᓇᑎᒃ ᑐᓴᕋᑦᓴᑦ 
ᑐᓂᔭᑦ ᐅᑯᓄᖓ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ, ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᓄᓇᓖᑦ 
ᐊᒻᒪᓗᑦᑕᐅᖅ ᑭᐅᔾᔪᑏᑦ ᐊᒻᒪᓗ ᑭᖑᕐᖓᒍᑦ ᑐᓴᕐᑎᑦᓯᒍᑏᑦ). 
 
ᐆᒪᔪᓕᕆᔨᕐᔪᐊᑦ ᓂᕆᐅᑦᑐᑦ ᐃᒫᒃ ᐃᓄᑐᐊᑦ ᐅᕝᕙᓘᓐᓃᑦ ᐃᓄᐃᑦ ᑎᒥᖁᑎᖏᑦ ᐅᖃᐅᓯᖃᕐᓂᐊᕆᐊᖏᑦ ᖃᐅᔨᔭᓂᒃ 
ᐱᓕᕆᐊᖏᓐᓂᒃ ᓄᓇᓕᓐᓄᑦ ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ.  ᐸᕐᓇᒍᑏᑦ ᓄᓇᓕᓐᓄᑦ 
ᐅᓂᒃᑳᓂᕐᒥᒃ ᑐᓂᔭᐅᒋᐊᖃᕐᑐᑦ ᐱᒐᓱᐊᕈᑎᓂ. 

ᑐᑦᓯᕋᐅᒻᒥᒃ ᕿᒥᒡᕈᒍᑏᑦ 
 
ᕿᒥᒡᕈᓂᕐᒥᒃ ᑲᒪᒍᓯᐅᔪᑦ ᐱᒐᓱᐊᕈᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᓂᒃ ᐃᑲᔪᕐᑕᐅᔪᑦ ᒪᒡᕉᓐᓄᑦ 
ᐃᑲᔪᕐᑎᒌᓐᓄᑦ ᕿᒥᒡᕈᓂᕐᒥᒃ ᑲᒪᒍᓯᐅᔫᓐᓄᑦ.  ᐅᑯᐊᖑᔪᑦ: 

 
1.  ᓈᓴᐅᑎᓕᕐᓱᐃᓂᖅ ᑐᑦᓯᕋᐅᑎᓂᒃ ᐅᕙᓂ ᐆᒪᔪᓕᕆᔨᕐᔪᐊᓂ ᐆᒪᔪᓕᕆᔩᑦ, ᐊᒻᒪᓗ 
2.  ᕿᒥᒡᕈᔭᐅᓂᖏᑦ ᑲᑎᒪᔨᐅᖃᑕᓄᑦ ᐆᒪᔪᓕᕆᔨᕐᔪᐊᓂ ᐃᓚᖓᓂ ᑎᓴᒪᐃᕋᕐᑕᕐᑐᓂ ᑲᑎᒪᓂᖏᓐᓂ. 

 
ᐆᒪᔪᓕᕆᔨᕐᔪᐊᓂ ᐆᒪᔪᓕᕆᔩᑦ ᕿᒥᒡᕈᓂᖏᑦ ᑐᖖᒐᕕᖃᕐᑐᑦ ᑲᑎᓯᒪᔪᓂᒃ ᓈᓴᐅᑎᓕᕐᓱᐃᓂᕐᒧᑦ ᐋᕿᑦᓯᒪᔪᓂᒃ ᑲᒪᒋᔭᑦ 
ᒪᒡᕉᓐᓄᑦ ᐃᖅᑲᓇᐃᔭᕐᑏᓐᓄᑦ, ᐃᓚᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᒪᔨ, ᑕᐃᑲᓂ ᐊᖏᖃᑎᒌᓐᓂᖅ 
ᑎᑭᑕᐅᒋᐊᓕᒃ ᓈᓴᐅᑎᑖᖏᓐᓄᑦ ᐃᓘᓐᓇᑎᒃ ᑲᒪᒋᔭᐅᓂᕐᒧᑦ ᑐᑦᓯᕋᐅᑏᑦ ᕿᒥᒡᕈᔭᐅᑎᓪᓗᒋᑦ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᕿᒥᒡᕈᒍᑕᐅᓂᖏᑦ ᐊᑐᕐᓂᐊᕐᑐᑦ ᑎᓱᒪᓂᒃ ᒪᓕᒐᕐᓂᒃ 
ᓈᓴᐅᑎᓕᕐᓱᐃᓗᓂ ᑐᑦᓯᕋᐅᑎᓂᒃ ᖃᐅᔨᒐᓱᐊᕐᓗᒋᑦ ᑲᑎᑦᑐᒋᑦ ᓈᓴᐅᑎᑖᖏᒃ ᐅᑲᓇᖖᒐᑦ 100, ᐅᑯᐊᖑᔪᑦ: 

• ᖃᐅᔨᓴᕐᑕᐅᑉ ᓯᕗᓪᓕᐅᔾᔭᐅᖁᔭᐅᓂᖓ (25 ᓈᓴᐅᑏᑦ) 
• ᐱᐅᓂᖓ ᖃᐅᔨᓴᕐᑕᐅᑉ (35 ᓈᓴᐅᑏᑦ) 
• ᑮᓇᐅᔭᖃᕐᑎᑕᐅᓂᖓ ᐊᒻᒪᓗ ᐱᓕᒻᒪᑦᓴᐃᓂᖅ (25 ᓈᓴᐅᑏᑦ) 
• ᑐᓴᕋᓱᐊᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ (15 ᓈᓴᐅᑏᑦ) 

ᑐᑦᓯᕋᐅᑏᑦ ᓈᓴᐅᑎᑖᕆᐊᓖᑦ ᑐᖔᓂᐅᖖᒋᑦᑐᖅ 50ᓂᒃ ᐃᓱᒪᒋᔭᐅᓂᐊᕐᐸᑕ ᑮᓇᐅᔭᖃᕐᑎᑕᐅᓂᕐᒥᒃ. 
 
ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓴᖖᒋᓂᖃᕐᓂᐊᕐᑐᖅ ᐊᖏᖖᒋᓂᕐᒥᒃ ᑮᓇᐅᔭᓂᒃ ᐱᒐᓱᐊᕈᑎᓂᒃ ᑐᓂᔭᐅᑉᐸᑕ 
ᓈᒻᒪᒐᑎᒃ ᓇᓗᓇᐃᔭᕐᓯᒪᓂᖏᑦ, ᓈᒻᒪᖏᑉᐸᑕ ᑮᓇᐅᔭᖃᒃᑲᐃᓂᕐᒧᑦ ᐊᑐᐊᒐᕐᓂ ᒪᓕᒐᕐᓂ ᐅᕝᕙᓘᓐᓃᑦ ᐃᓄᐃᓴᓗᐊᕐᐸᑕ 
ᓈᓴᐅᑎᑖᖏᑦ, ᐅᕝᕙᓘᓐᓃᑦ ᐃᓂᒃᑳᓕᐅᕆᐊᖃᕐᓂᖅ ᐱᔭᕇᕐᑕᐅᖏᑉᐸᑦ. 
 
ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᓂᒃ ᑲᒪᖏᔭᑦ ᐊᖏᕐᑕᐅᓂᐊᕐᑐᑦ ᐊᑕᐅᓯᒃᑯᑦ ᐱᒋᐊᕐᑎᑦᓯᒍᑎᒃᑯᑦ. 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᓄᑦ ᑲᒪᒋᔭᑦ ᐅᓂᒃᑳᖑᓂᖏᑦ 
 
ᐅᓂᒃᑳᓕᐅᕐᓂᖅ: 
 

• ᐃᑉᐱᒋᔭᖓ ᑲᒪᒋᔭᒥᒃ ᓯᕗᓕᕐᑎᐅᑉ. 
 

• ᐆᒪᔪᓕᕆᔨᕐᔪᐊᑦ ᓈᒻᒪᓴᕐᓂᕐᓴᐃᑦ ᐅᓂᒃᑳᑦ ᑐᓂᔭᐅᑉᐸᑕ ᖃᕋᓴᐅᔭᒃᑯᑦ ᑎᑎᖅᑲᑎᒍᑦ (ᑭᓯᐊᓂ 
ᓇᑦᓯᐅᔾᔭᐅᒍᓐᓇᕐᒥᔪᑦ ᓱᑲᑦᑐᒃᑰᕈᑎᒃᑯᑦ ᐅᕝᕙᓘᓐᓃᑦ ᑎᑎᖅᑲᓂᐊᕐᕕᒃᑯᑦ).  ᐱᔭᓂᖏᑦ ᐃᓘᓐᓇᑎᒃ ᐅᓂᒃᑳᑦ 
ᓇᓗᓇᐃᕐᑕᐅᕙᓐᓂᐊᕐᑐᑦ ᐆᒪᔪᓕᕆᔨᕐᔪᐊᓄᑦ ᐱᔭᐅᒐᐃᑉᐸᑕ. 

 
• ᖃᕋᓴᐅᔭᒃᑯᑦ ᑐᓂᔭᓄᑦ, ᓴᓂᕐᕙᐃᓯᒪᒡᕖᑦ ᐊᑎᖏᑦ ᒪᓕᒋᐊᖃᕐᑐᑦ ᐅᑯᓂᖓ ᐋᕿᑦᓯᒪᔪᓂᒃ:  ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᑲᒪᒋᔭᐅᑉ ᓇᒻᒪᖓ - ᖃᓄᐃᑦᑑᓂᖓ ᐅᓂᒃᑳᑦ - ᐅᓪᓗᖓ 
ᑐᓂᓯᒡᕕᐅᔪᑦ (ᐊᒡᕌᒍ/ᑕᖅᑭᖅ/ᐅᓪᓗᖅ). 

 
• ᐅᓂᒃᑳᑦ ᑐᓂᔭᑦ ᑭᖑᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ (ᐃᓛᒃ ᓯᕗᕐᖓᒍᑦ ᐊᖏᕐᑕᐅᒪᖖᒋᑉᐸᑕ ᐅᖓᒡᕙᕆᐊᕈᒻᒥᒃ) 

ᐃᓱᒪᒋᔭᐅᓂᐊᕐᐳᑦ ᑭᖑᕙᕆᐊᖏᑦ ᐊᒻᒪᓗ ᓱᒡᕋᐃᒍᓐᓇᕐᑐᑦ ᓯᕗᓂᑦᑎᓐᓂ ᑮᓇᐅᔭᓂᒃ ᑐᑦᓯᕋᐅᑦᓂᒃ. 
 

• ᑐᑦᓯᕋᐅᑏᑦ ᐅᖓᒡᕙᕆᐊᕈᒻᒥᒃ ᐋᕿᑦᑕᐅᒍᓐᓇᕐᑐᑦ ᑎᑎᕋᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ ᒪᒡᕉᒃ ᐱᓇᓱᐊᕈᓰᒃ 
ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ ᐊᒻᒪᓗ ᐋᔩᖃᑕᐅᓗᑎᒃ ᐆᒪᔪᓕᕆᔨᕐᔪᐊᑦ. 

 
ᐅᓂᒃᑳᓂᒃ ᑐᓂᓯᓯᒪᒡᕕᐅᒋᐊᓖᑦ: 
 

ᐱᒐᓱᐊᕈᑎᓂᒃ ᑐᓂᓯᓂᖅ 
ᓯᕗᓪᓕᕐᓂᒃ ᑲᒪᒋᔭᐅᑉ 

ᖃᓄᐃᓕᕐᓂᖓᓄᑦ ᐊᒻᒪᓗ 
ᑮᓇᐅᔭᓄᑦ ᐅᓂᒃᑳᑦ 

ᑭᖑᓪᓕᕐᐹᑦ ᑲᒪᒋᔭᒧᑦ ᐊᒻᒪᓗ ᑮᓇᐅᔭᓄᑦ 
ᐅᓂᒃᑳᑦ 

ᒫᑦᓯ ᔮᓐᓄᐊᕆ 15 ᔫᓂ 20 
ᔫᓂ ᐄᑉᕆᓕ 15 ᓰᑎᒻᐱᕆ 30 

ᓰᑎᒻᐱᕆ ᔪᓚᐃ 15 ᑏᓯᒻᐱᕆ 31 
ᑏᓯᒻᐱᕆ ᐅᑦᑑᐱᕆ 15 ᒫᑦᓯ 31 

 
ᐋᕿᓱᕐᓯᒪᒍᑕᐅᒋᐊᓖᑦ ᐅᓂᒃᑳᓄᑦ 

ᓯᕗᓪᓖᑦ ᑲᒪᒋᔭᐅᑉ ᖃᓄᐃᓕᕐᓂᖏᑦ: 
 

• ᐊᑐᕐᑕᐅᓂᐊᕐᑐᑦ ᐱᑕᖃᕐᓗᒋᑦ ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᓐᓄᑦ ᐊᖑᒻᒪᑎᒍᑎᓂᒃ ᐱᕙᓪᓕᐊᓂᖓᓄᑦ 
ᑲᒪᒋᔭᐅᑉ. 

• ᑐᓂᓯᑦᓴᐃᓐᓇᕆᐊᖃᕈᑕᐅᖖᒋᑦᑐᑦ ᓇᓗᓇᐃᔭᕐᓯᒪᑦᓯᐊᕐᑐᓂᒃ ᐃᓘᓐᓇᖏᓐᓂᒃ ᐃᓗᓕᖏᓐᓂᒃ ᐅᓂᒃᑳᑦ, ᐊᒻᒪᓗ 
ᐃᓄᐃᓴᓐᓂᕐᓴᐅᓗᒋᑦ ᑎᓴᒪᓂᒃ ᒪᑉᐱᕐᑐᒐᕐᓂᒃ. 

 
ᐱᑕᖃᕆᐊᓖᑦ ᑐᓴᕋᑦᓴᑦ ᓯᕗᓪᓕᕐᓂ ᑲᒪᒋᔭᐅᑉ ᖃᓄᐃᓕᕐᓂᖏᓐᓂ: 
  
1.  ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᑲᒪᒋᔭᐅᑉ ᓇᒻᒪᖓ: (ᓲᕐᓗ IQ-214-09-01) 
2.  ᑲᒪᒋᔭᐅᑉ ᐊᑎᖓ: ᐱᑕᖃᕐᓗᒍ ᐊᑕᐅᓯᕐᒥᒃ ᒪᒡᕉᓐᓄᑦ ᐅᖃᕈᓰᓐᓂᒃ ᐊᑎᖓᓄᑦ ᑕᐃᒫᒃ ᓇᓗᓇᐃᕐᑕᐅᒻᒪᑦ 

ᐱᒐᓱᐊᕈᑎᑦᓯᓐᓂ ᑮᓇᐅᔭᓂᒃ 
3.  ᑲᒪᒋᔭᒧᑦ ᓯᕗᓕᕐᑎ: ᑐᓂᓗᒍ ᐊᑎᖓ ᐊᒻᒪᓗ ᑐᕌᕈᑎᖏᑦ ᑐᓴᕋᑦᓴᑦ, ᐃᓚᐅᓗᑎᒃ ᐅᖄᓚᐅᑦ ᐊᒻᒪᓗ ᖃᕋᓴᐅᔭᒃᑯᑦ 

ᑐᕌᕈᑖ ᓇᒥ ᐅᖃᕐᕕᐅᒍᓐᓇᕐᒪᖔᕐᐱᑦ. 
4.  ᑲᒪᒋᔭᒥᒃ ᓇᓗᓇᐃᔭᐅᑏᑦ: ᑐᓂᓗᒋᑦ ᑐᓴᕋᑦᓴᑦ ᐱᓪᓗᒋᑦ ᐱᔭᕇᕐᑕᐅᒪᔪᑦ, ᐱᑕᖃᐃᓐᓇᕐᑐᑦ, ᐊᒻᒪᓗ ᐸᕐᓇᑕᑦ 

ᐱᓕᕆᐊᑦ; ᖃᐅᔨᒪᓇᕐᑐᖅ ᐅᕝᕙᓘᓐᓃᑦ ᐃᓱᒪᒋᔭᑦ ᖃᐅᔨᔭᑦ; ᑲᒪᖃᑕᐅᓂᖏᑦ ᓄᓇᕗᑦᒥᐅᑦ; ᐊᒻᒪᓗ ᓯᕗᓂᑦᑎᓐᓄᑦ 
ᐸᕐᓇᒍᑏᑦ. 

5.  ᓯᕗᓪᓖᑦ ᑮᓇᐅᔭᓄᑦ ᐅᓂᒃᑳᑦ 
 
ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ: 
 

• ᐊᑐᕐᑕᐅᓂᐊᕐᑐᑦ ᐆᒪᔪᓕᕆᔨᕐᔪᐊᓄᑦ ᐱᒋᐊᕈᑕᐅᓗᑎᒃ ᐋᕿᑦᓱᐃᓂᕐᒥ ᐃᓱᒪᓕᐅᕈᑎᓂᒃ ᐱᓪᓗᒋᑦ ᐆᒪᔪᑦ ᑲᒪᒋᔭᑦ. 
• ᓇᓗᓇᐃᔭᕐᓯᒪᑦᓯᐊᕆᐊᖃᕐᑐᑦ ᐊᔪᕐᓇᖏᑉᐸᑦ ᐊᒻᒪᓗ ᑐᓂᓗᒋᑦ ᐃᓘᓐᓇᑎᒃ ᐊᑐᕐᑐᑦ ᖃᐅᔨᔭᑦ ᐊᒻᒪᓗ ᐱᔭᕇᕈᑏᑦ 

ᖃᐅᔨᓴᕐᓂᕐᒥᒃ. 
 
ᐱᑕᖃᕆᐊᓖᑦ ᐋᕿᓱᕐᓯᒪᒍᑎᖏᑦ ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ: 
  
1 ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᑲᒪᒋᔭᐅᑉ ᓇᒻᒪᖓ: (ᓲᕐᓗ IQ-214-09-01) 
2.  ᑲᒪᒋᔭᐅᑉ ᐊᑎᖓ: ᐱᑕᖃᕐᓗᒍ ᐊᑕᐅᓯᕐᒥᒃ ᒪᒡᕉᓐᓄᑦ ᐅᖃᕈᓰᓐᓂᒃ ᐊᑎᖓᓄᑦ ᑕᐃᒫᒃ ᓇᓗᓇᐃᕐᑕᐅᒻᒪᑦ 

ᐱᒐᓱᐊᕈᑎᑦᓯᓐᓂ ᑮᓇᐅᔭᓂᒃ 
3.  ᑲᒪᒋᔭᒧᑦ ᓯᕗᓕᕐᑎ: ᑐᓂᓗᒍ ᐊᑎᖓ ᐊᒻᒪᓗ ᑐᕌᕈᑎᖏᑦ ᑐᓴᕋᑦᓴᑦ, ᐃᓚᐅᓗᑎᒃ ᐅᖄᓚᐅᑦ ᐊᒻᒪᓗ ᖃᕋᓴᐅᔭᒃᑯᑦ 

ᑐᕌᕈᑖ ᓇᒥ ᐅᖃᕐᕕᐅᒍᓐᓇᕐᒪᖔᕐᐱᑦ.. 
4.  ᓇᐃᓈᕈᑏᑦ: ᑐᓂᓗᒋᑦ ᑲᒪᔾᔪᑎᓕᕆᖖᒋᑦᑐᑦ ᓇᐃᓈᕈᑏᑦ ᐃᒡᕕᑦ ᑲᒪᒋᔭᖓᓄᑦ. 
5.  ᑲᒪᒋᔭᒧᑦ ᑐᕌᒐᐅᔪᑦ: ᑐᓂᓗᒋᑦ ᕿᒥᒡᕈᒍᑏᑦ ᑲᒪᒋᔭᒧᑦ ᑐᕌᒐᐅᔪᓂᒃ ᐊᒻᒪᓗ ᐱᔭᕇᕐᑕᓂᒃ. 
6.  ᐱᖁᑏᑦ ᐊᒻᒪᓗ ᑲᒪᒍᓯᐅᔪᑦ: ᑐᓂᓗᒋᑦ ᑐᓴᕋᑦᓴᑦ ᐱᖁᑎᓂᒃ ᐊᒻᒪᓗ ᑲᒪᒍᓯᐅᔪᓂᒃ ᐊᑐᕐᑕᓂᒃ ᖃᐅᔨᓴᕐᓂᖅ 

ᑲᒪᒋᔭᐅᑎᓪᓗᒍ. 
7.  ᖃᐅᔨᔭᑦ: ᑐᓂᓗᒋᑦ ᕿᒥᒡᕈᒍᑏᑦ ᖃᐅᔨᔭᓂᒃ ᖃᐅᔨᓴᕐᓂᕐᒥ, ᐃᓚᐅᓗᑎᒃ ᐃᓘᓐᓇᑎᒃ ᓈᓴᐅᑏᑦ ᓄᐊᑕᑦ. 
8.  ᐅᖃᓕᒪᐅᓰᑦ/ᐊᐅᓚᑦᓯᓂᕐᒥᒃ ᐊᑦᑐᐃᓂᖏᑦ: ᑐᓂᓗᒋᑦ ᓇᓗᓇᐃᔭᐅᑏᑦ ᐱᑕᖃᑐᐃᓐᓇᕆᐊᓕᓐᓄᑦ ᐅᓪᓗᒥ ᐊᒻᒪᓗ 

ᓯᕗᓂᑦᑎᓐᓂ ᐊᐅᓚᑦᓯᓂᕐᒥᒃ ᐊᑦᑐᐃᓂᖏᑦ ᐊᓚᒃᑲᕐᑐᑦ ᐃᒡᕕᑦ ᖃᐅᔨᓴᕐᓂᖓᓂᒃ.  ᐃᓚᐅᓗᑎᒃ ᐊᑐᓕᖁᔭᑦ 
ᐱᔾᔪᑎᖃᕐᑐᑦ ᐆᒪᔪᓕᕆᔨᕐᔪᐊᑦ ᐱᓕᕆᐊᕆᒋᐊᓕᖏᓐᓂᒃ. 

9.  ᐅᓂᒃᑳᓕᐅᕐᓂᖅ ᓄᓇᓕᓐᓄᑦ/ᐱᔭᑦᓴᓂᒃ ᐊᑐᕐᑎᓄᑦ: ᑐᓂᓗᒋᑦ ᐊᖑᒻᒪᑎᒍᑏᑦ ᐃᓂᓕᐅᕈᑕᐅᒪᔪᑦ 
ᑐᓴᕐᕕᖃᕋᓱᐊᕐᓂᕐᒧᑦ ᑕᐃᒫᒃ ᓇᓗᓇᐃᔭᕐᑕᐅᒻᒪᒻᒪᑕ ᐅᕙᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ 
ᐱᒐᓱᐊᕈᑏᑦ.  ᓇᓗᓇᐃᕐᓗᒋᑦ ᖃᓄᑐᐃᓐᓇᖅ ᖃᓄᐃᓕᕐᓂᖏᑦ ᐅᕝᕙᓘᓐᓃᑦ ᐊᓯᔾᔨᕈᑏᑦ ᐃᓂᓕᐅᕈᑎᓄᑦ. 

 
ᑮᓇᐅᔭᓄᑦ ᐅᓂᒃᑳᑦ (ᓯᕗᓪᓖᑦ ᐊᒻᒪᓗ ᑭᖑᓪᓕᕐᐹᑦ): 
 

• ᐃᓚᖃᕆᐊᖃᕐᑐᑦ ᖃᓄᑐᐃᓐᓇᖅ ᐊᓂᒍᕐᓯᒪᔪᓂᒃ ᑲᒪᖏᔭᓄᑦ ᑮᓇᐅᔭᐃᕈᑎᓂᒃ ᐅᕝᕙᓘᓐᓃᑦ ᑮᓇᐅᔭᐃᕈᑎᓂᒃ 
ᓂᕆᐅᒋᔭᓂᒃ ᓄᖖᒍᐊᓄᑦ ᑮᓇᐅᔭᖃᕐᓇᐅᑉ ᐊᒡᕌᒎᑉ (ᒫᑦᓯ 31). 

• ᐊᒥᓲᓂᕐᓴᐅᒋᐊᖃᖖᒋᑦᑐᑦ ᒪᒡᕉᓐᓂᒃ (2) ᒪᑉᐱᕐᑐᒑᓐᓂᒃ ᑕᑭᓂᖏᑦ. 
 
ᐱᑕᖃᕆᐊᓖᑦ ᐋᕿᓱᕐᓯᒪᓂᖏᑦ ᑮᓇᐅᔭᓄᑦ ᐅᓂᒃᑳᑦ: 
  
1.  ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᑲᒪᒋᔭᐅᑉ ᓇᒻᒪᖓ: (ᓲᕐᓗ IQ-214-09-01) 
2.  ᑲᒪᒋᔭᐅᑉ ᐊᑎᖓ: ᐱᑕᖃᕐᓗᒍ ᐊᑕᐅᓯᕐᒥᒃ ᒪᒡᕉᓐᓄᑦ ᐅᖃᕈᓰᓐᓂᒃ ᐊᑎᖓᓄᑦ ᑕᐃᒫᒃ ᓇᓗᓇᐃᕐᑕᐅᒻᒪᑦ 

ᐱᒐᓱᐊᕈᑎᑦᓯᓐᓂ ᑮᓇᐅᔭᓂᒃ 
3.  ᑲᒪᒋᔭᒧᑦ ᓯᕗᓕᕐᑎ: ᑐᓂᓗᒍ ᐊᑎᖓ ᐊᒻᒪᓗ ᑐᕌᕈᑎᖏᑦ ᑐᓴᕋᑦᓴᑦ, ᐃᓚᐅᓗᑎᒃ ᐅᖄᓚᐅᑦ ᐊᒻᒪᓗ ᖃᕋᓴᐅᔭᒃᑯᑦ 

ᑐᕌᕈᑖ ᓇᒥ ᐅᖃᕐᕕᐅᒍᓐᓇᕐᒪᖔᕐᐱᑦ. 
4.  ᐱᑕᖃᕆᐊᖖᒐᕐᑐᑦ ᑲᒪᒋᔭᒧᑦ ᑮᓇᐅᔭᕐᑐᕈᑏᑦ: ᐃᓚᐅᓗᑎᒃ ᐊᔾᔨᖏᑦ ᐱᑕᖃᕆᐊᖖᒐᕐᑐᑦ ᑮᓇᐅᔭᕐᑐᕈᑏᑦ ᐅᕙᖖᒐᑦ 

ᐆᒪᔪᓕᕆᔨᕐᔪᐊᑦ ᐊᖏᕐᑕᖏᑦ ᐱᒐᓱᐊᕈᑏᑦ. 

5.  ᐱᑕᖃᕆᐊᖖᒐᕐᑐᑦ ᐃᑲᔪᕐᓯᒍᑏᑦ: ᓇᐃᓈᕈᑏᑦ  ᐃᑲᔪᕐᓯᒍᑎᖏᓐᓂᒃ ᐆᒪᔪᓕᕆᔨᕐᔪᐊᑦ ᐊᒻᒪ ᓗᐊᓯᖏᑦ ᐅᕙᖖᒐᑦ 

ᐆᒪᔪᓕᕆᔨᕐᔪᐊᑦ ᐊᖏᕐᑕᖏᑦ ᐱᒐᓱᐊᕈᑏᑦ, ᐊᒻᒪᓗ ᓇᓗᓇᐃᔭᕐᓗᒋᑦ ᐊᔾᔨᒌᖖᒋᒍᑏᑌ ᐱᑕᖃᕆᐊᖖᒐᕐᑐᓄᑦ 
ᑐᑦᓯᕋᐅᑎᓄᑦ. 

6.  ᓇᓗᓇᐃᔭᕈᑏᑦ ᐊᓯᔾᔨᕈᑎᓂᒃ: ᑐᓂᓗᒋᑦ ᑎᑎᕋᕐᓯᒪᔪᑦ ᖃᓄᑐᐃᓐᓇᖅ ᐊᓯᔾᔨᕈᑏᑦ ᐱᑕᖃᕆᐊᖖᒐᕐᑐᓄᑦ ᑲᒪᒋᔭᒧᑦ 
ᑮᓇᐅᔭᕐᑐᕈᑎᓄᑦ ᐅᕝᕙᓘᓐᓃᑦ ᐱᑕᖃᕆᐊᖖᒐᕐᑐᓄᑦ ᐃᑲᔪᕐᓯᒍᑎᓄᑦ. 

7.  ᑮᓇᐅᔭᓄᑦ ᐅᓂᒃᑳᑦ: ᑐᓂᓗᒋᑦ ᑮᓇᐅᔭᓄᑦ ᐅᓂᒃᑳᑦ ᐊᑐᕐᓗᒋᑦ ᐊᓪᓕᕐᓂ ᐋᕿᓱᕐᓯᒪᒍᑏᑦ. 
 

 
   ᐊᒥᐊᒃᑯᑦ, ᐱᑕᖃᕐᐸᑦ, ᐅᑎᕐᑎᑕᐅᒋᐊᓖᑦ ᐆᒪᔪᓕᕆᔨᕐᔪᐊᓄᑦ: _______________ 
    
9.  ᓇᓗᓇᐃᔭᐅᑏᑦ ᑐᓴᕋᑦᓴᓄᑦ ᑐᓂᔭᓄᑦ: ᐊᑐᕐᓗᖏᑦ ᐊᓪᓕᕐᓂ ᐅᖃᕐᓯᒪᔪᑦ ᐊᒻᒪᓗ ᐱᑕᖃᕐᓗᓂ ᐊᑎᓕᐅᕈᓯᖅ 

ᓄᖖᒍᐊᓂ ᐅᓂᒃᑳᑦ: 
  
ᓇᓗᓇᐃᕐᓯᕗᖓ ᐃᒫᒃ ᐅᑯᐊ ᓱᓕᒋᐊᖏᑕ ᐅᓂᒃᑳᑦ ᑲᑎᒪᔩᑦ ᑲᒪᒋᔭᒧᑦ ᑮᓇᐅᔭᖃᒃᑲᐃᒍᑎᖏᓐᓄᑦ ᐱᔭᓄᑦ ᐊᒻᒪᓗ 
ᐊᑐᕐᑕᓄᑦ ᒪᓕᑦᑐᒋᑦ ᑲᑐᔾᔭᑦ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ. 
  
      _______________________ 
      ᑲᒪᒋᔭᒧᑦ ᓯᕗᓕᕐᑎ 

ᐅᐃᒍᖓ A 
ᐆᒪᔪᓕᕆᔨᕐᔪᐊᓂ ᐆᒪᔪᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ: 
 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᖁᒡᕙᓯᓪᓕᕇᓕᕐᓯᒪᔭᖏᑦ 
ᓯᕗᓪᓕᐅᑎᖁᔭᑦ ᑐᖖᒐᕕᖃᕐᐳᑦ ᐆᒪᔪᓕᕆᔨᕐᔪᐊᑦ ᐱᓕᕆᐊᕆᓗᐊᕐᑕᖏᓐᓂᒃ ᐊᒻᒪᓗ ᐊᐅᓚᓂᖏᓐᓂᒃ ᒪᓕᑦᑐᒋᑦ ᐃᓚᖏᑦ 
5.2.33 ᐊᒻᒪᓗ 5.2.34 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ (ᓄᓇᑖᕈᑏᑦ).  ᐆᒪᔪᓕᕆᔨᕐᔪᐊᑦ 
ᓯᕗᓪᓕᐅᑎᖁᔭᖏᑦ ᐊᑐᕐᑕᐅᕙᑉᐳᑦ ᐆᒪᔪᓕᕆᔨᕐᔪᐊᓄᑦ ᑲᒪᒋᔭᖃᕐᑐᑎᒃ ᐱᒐᓱᐊᕈᑎᓂᒃ ᐅᑯᓂᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐊᔭᑦ ᐊᒻᒪᓗ ᓇᓗᓇᐃᕐᑕᐅᒪᔪᑦ ᓈᓴᐅᑎᓕᕐᓱᐃᓂᕐᒧᑦ ᒪᓕᖓᑦ ᕿᒥᒡᕈᓂᕐᒥ. 
 
#1 ᖁᒡᕙᓯᓪᓕᕇᓕᕐᑎᓯᒪᔪᑦ ᓯᕗᓪᓕᐅᑎᖁᔭᑦ: 

• ᐃᑲᔪᕐᑐᑦ ᐋᕿᓱᕐᑕᐅᓂᖏᓐᓄᑦ, ᓄᑖᖖᒍᕆᐊᕐᑕᐅᓂᖏᓐᓄᑦ ᐅᕝᕙᓘᓐᓃᑦ ᐲᕐᑕᐅᓂᖏᓐᓄᑦ ᖃᓄᐃᓪᓗᐊᕐᓂᖏᑦ 
ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ 
ᐱᑕᖃᕐᑐᑦ ᐃᓱᒪᒋᔭᐅᑉᐸᑕ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑕᐅᒋᐊᖏᑉᑦ ᐅᕝᕙᓘᓐᓃᑦ ᓯᕗᓪᓕᐅᑎᖁᔭᐅᒋᐊᖏᑦ 
ᐆᒪᔪᑦ ᐊᖑᓇᓱᒃᑕᐅᕙᑦᑐᑦ ᐃᓄᓐᓄᑦ. 

 
#2 ᖁᒡᕙᓯᓪᓕᕇᓕᕐᑎᓯᒪᔪᑦ ᓯᕗᓪᓕᐅᑎᖁᔭᑦ:  

• ᐃᑲᔪᕐᑐᑦ ᑐᓴᕋᑦᓴᓂᒃ ᐊᔪᖖᒋᒍᑕᐅᓂᐊᕐᑐᓂᒃ ᐋᕿᑦᓱᐃᓂᕐᒧᑦ ᐊᒻᒪᓗ ᐋᕿᒋᐊᕆᓂᕐᒥᒃ ᐊᓐᓇᐅᒪᔾᔪᑕᐅᒋᐊᓖᑦ 
ᖃᓄᐃᓪᓕᐊᕐᓂᖏᓐᓂᒃ, ᐃᓚᐅᓗᑎᒃ ᑐᓂᐅᖃᒐᐃᑦ ᐊᒥᐊᒃᑯᑦ (ᐃᓚᖓ 5.6.19 ᐅᕗᖓ 5.6.40). 

 
#3 ᖁᒡᕙᓯᓪᓕᕇᓕᕐᑎᓯᒪᔪᑦ ᓯᕗᓪᓕᐅᑎᖁᔭᑦ:  

• ᐃᑲᔪᕐᑐᑦ ᐋᕿᓱᕐᑕᐅᓂᖏᓐᓄᑦ, ᓄᑖᖖᒍᕆᐊᕐᑕᐅᓂᖏᓐᓄᑦ ᐅᕝᕙᓘᓐᓃᑦ ᐲᕐᑕᐅᓂᖏᓐᓄᑦ ᐊᖑᓇᓱᓐᓂᕐᒧᑦ 
ᒪᓕᒐᑦ (ᐃᓚᖓ 5.6.48 ᐅᕗᖓ 5.6.51). 

 
#4 ᖁᒡᕙᓯᓪᓕᕇᓕᕐᑎᓯᒪᔪᑦ ᓯᕗᓪᓕᐅᑎᖁᔭᑦ:  

• ᐃᑲᔪᕐᑐᑦ ᐱᑕᖃᕐᑎᑕᐅᓂᖓᓂᒃ ᐅᖃᐅᔾᔨᒋᐊᕈᑏᑦ ᐊᒻᒪᓗ ᐊᑐᓕᖁᔭᑦ ᐱᓪᓗᒋᑦ ᐃᓱᒪᒋᔭᑦ ᐃᓱᒪᓕᐅᕈᑏᑦ 
ᓇᓕᖏᓐᓂ I ᐊᒻᒪᓗ II ᐊᑦᑐᐃᒐᔭᕐᑐᓂᒃ ᑐᑭᖏᓐᓂᒃ ᐊᒻᒪᓗ ᐱᐅᓂᖏᓐᓂᒃ ᐃᓄᐃᑦ ᐊᖑᓇᓱᓐᓂᕐᒧᑦ 
ᐊᔪᖖᒋᒍᑎᖏᑕ ᐊᒻᒪᓗ ᐱᕕᑦᓴᖏᑕ ᐃᓗᐊᓂ ᓄᓇᑖᖑᓯᒪᔫᑉ ᑕᕆᐅᖏᑕ (ᐃᓚᖓ 15.3.1 ᐅᕗᖓ 15.4.1) 

• ᐃᑲᔪᕐᑐᑦ ᐱᑕᖃᕐᑎᑕᐅᓂᖏᓐᓂᒃ ᐅᖃᐅᔾᔨᒋᐊᕈᑏᑦ ᐱᓪᓗᒋᑦ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᑕᕆᐅᑦ 
ᐊᒻᒪᓗ ᐃᓱᒪᒋᔭᑦ ᐃᓱᒪᓕᐅᕈᑕᐅᓂᕐᒥᒃ ᐊᑦᑐᐃᒐᔭᕐᑐᓂᒃ ᑕᒪᒃᑯᓂᖓ ᑕᕆᐅᑦ ᓇᓕᖏᓐᓂᒃ. 

 
#5 ᖁᒡᕙᓯᓪᓕᕇᓕᕐᑎᓯᒪᔪᑦ ᓯᕗᓪᓕᐅᑎᖁᔭᑦ:  

• ᐃᑲᔪᕐᑐᑦ ᕿᒥᒡᕈᔭᐅᓂᖏᓐᓂᒃ ᐆᒪᔪᑦ ᐊᑖᒍᑦ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ ᐊᒻᒪᓘᓐᓃᑦ 
ᐅᑎᕐᔫᒥᑎᑦᓯᒐᓱᐊᕐᓂᕐᒧᑦ ᐆᒪᔪᕐᓂᒃ ᑎᑎᕋᕐᑕᐅᒪᔪᓂᒃ ᐊᑖᒍᑦ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ (ᐃᓚᖓ 
5.2.34 (d)). 

 
#6 ᖁᒡᕙᓯᓪᓕᕇᓕᕐᑎᓯᒪᔪᑦ ᓯᕗᓪᓕᐅᑎᖁᔭᑦ::  

• ᐃᑲᔪᕐᑐᑦ ᐱᕙᓪᓕᐊᔭᐅᓂᖏᓐᓄᑦ ᐸᕐᓇᒍᑏᑦ ᐊᐅᓚᑦᓯᓂᕐᒧᑦ, ᓇᓗᓇᐃᔭᐃᓂᕐᒧᑦ, ᓴᐳᒻᒥᓂᕐᒧᑦ, 
ᐃᓕᐅᖃᐃᑲᓐᓂᓂᕐᒧᑦ ᐅᕝᕙᓘᓐᓃᑦ ᐱᕈᕐᓴᐃᓂᕐᒧᑦ, ᑲᑎᕐᓱᐃᓂᕐᒧᑦ ᐅᕝᕙᓘᓐᓃᑦ ᕿᑐᕐᖏᐅᑎᑦᓯᓂᕐᒧᑦ 
ᓇᓗᓇᐃᕐᑕᓂᒃ ᐆᒪᔪᕐᓂᒃ (ᐃᓚᖓ 5.2.34 (i)). 

• ᐃᑲᔪᕐᑐᑦ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᓇᓗᓇᐃᕐᑕᓂᒃ ᐆᒪᔪᐃᑦ ᓇᔪᒐᖏᓐᓂᒃ ᐃᓚᐅᓪᓗᑎᒃ ᓇᓕᖏᑦ 
ᐃᓗᐊᓃᑦᑐᑦ ᐱᓗᐊᑦᑕᐃᓕᒡᕖᑦ, ᐅᑭᐅᕐᑕᕐᑐᒥ ᒥᕐᖑᐃᓯᕐᕖᑦ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕖᑦ (ᐃᓚᖓ 5.2.34 (c)). 

ᐅᐃᒍᖓ B 
ᐊᕕᑦᑐᕐᓯᒪᔪᓂ ᐆᒪᔪᑦ ᓯᕗᓪᓕᐅᑎᖁᔭᑦ - 2014-2017: 
  
ᐊᕕᑦᑐᕐᓯᒪᔪᓂ ᐆᒪᔪᑦ ᓯᕗᓪᓕᐅᑎᖁᔭᑦ ᐃᓕᓐᓂᐊᕐᓯᓐᓈᕈᑏᑦ ᐊᑐᕐᑕᐅᓚᐅᕐᑐᑦ ᕿᑎᕐᒥᐅᓂ, ᑭᕙᓪᓕᕐᒥ ᐊᒻᒪᓗ 
ᕿᑭᖅᑖᓗᒃᒥ ᐅᕙᓂ ᐅᑦᑑᐱᕆ ᐊᒻᒪᓗ ᓅᕕᒻᐱᕆ 2013.  ᐃᓘᓐᓇᑎᒃ ᑎᑎᕋᕐᓯᒪᔪᑦ ᓯᕗᓪᓕᐅᑎᖁᔭᑦ ᐊᑖᓃᑦᑐᑦ ᓈᓴᐅᑏᑦ 
ᐃᓱᒪᒋᔭᑦ ᐊᔾᔨᒌᒥᒃ ᓯᕗᓪᓕᐅᑎᖁᔭᐅᒋᐊᖏᑦ.  ᐆᑦᑐᕈᑎᒋᓗᒍ, ᐃᓘᓐᓇᑎᒃ ᑕᓪᓕᒪᑦ ᑎᑎᕋᕐᑕᐅᒪᔪᑦ ᐊᑖᒍᑦ 1 
ᕿᑭᖅᑖᓗᒃᒥ ᐃᓱᒪᒋᔭᑦ ᓯᕗᓪᓕᕐᐹᖑᓗᒋᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ ᑕᒫᓂ. 
 

ᕿᑎᕐᒥᐅᓂ ᐆᒪᔪᑦ ᓯᕗᓪᓕᐅᑎᖁᔭᑦ (2014−2017) 

#1 ᐆᒪᔪᑦ ᓯᕗᓪᓕᐅᑎᖁᔭᑦ 
ᑐᒃᑐᐃᑦ:  ᓄᒡᕋᓕᐅᕐᕖᑦ ᓴᐳᒻᒥᓗᒋᑦ ᐊᒻᒪᓗ ᖃᐅᔨᓴᕐᓗᒋᑦ 

ᓇᓄᐃᑦ:  ᑎᑎᖅᑲᑦ ᑐᑭᓯᒪᖃᑎᒌᒍᑏᑦ 
ᑐᒃᑐᐃᑦ ᐊᒻᒪᓗ ᐅᒥᒃᒪᐃᑦ:  ᐊᒥᓱᑦ ᐃᐱᖃᑦᑕᐸᓪᓚᐃᔪᑦ ᐃᑳᕋᓱᐊᕐᑐᑎᒃ ᓵᑦᑐᒃᑯᑦ ᓯᑯᒃᑯᑦ ᐃᖏᒡᕋᓪᓗᑎᒃ 
ᐊᒪᕈᐃᑦ:  ᐊᑦᑐᐃᓂᖏᑦ ᐃᖏᒡᕋᔪᓂᒃ ᐊᒻᒪᓗ ᑕᒫᓃᖏᓐᓇᕐᑐᓂᒃ ᐆᒪᔪᕐᓂᒃ (ᐃᒻᒪᖃ ᑐᒃᑐᓂᒃ ᐊᒻᒪᓗ 

ᐅᒥᒃᒪᓐᓂᒃ) 
ᓄᑖᑦ ᓄᓇᕗᑦᒥ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᑦ 

 
#2 ᐆᒪᔪᑦ ᓯᕗᓪᓕᐅᑎᖁᔭᑦ 

ᑐᒃᑐᐃᑦ ᐊᒻᒪᓗ ᐅᒥᒃᒪᐃᑦ:  ᖃᓂᒪᖃᕐᒪᖔᑕ ᐊᒻᒪᓗ ᖁᐱᒡᕈᖃᕐᒪᖔᑕ ᖃᐅᔨᓴᕐᓗᒋᑦ 
ᐊᒃᖤᐃᑦ:  ᐅᐊᓐᓇᒧᑦ ᓯᐊᒻᒪᐸᓪᓕᐊᓂᖏᑦ ᓇᔪᒐᖏᑕ 

ᑕᕆᐅᒃᑯᑦ ᐅᒥᐊᕐᔪᐊᑦ (ᐃᒻᒪᖃ ᐳᓚᕋᑦᑏᑦ ᐅᒥᐊᕐᔪᐊᖏᑦ, ᐅᖅᓱᐊᓗᑦᑕᕐᑏᑦ, ᓯᑯᓯᐅᑏᑦ) 
ᐅᒥᒃᒪᐃᑦ:  ᐊᒥᓱᕈᕆᐊᕐᓗᒋᑦ ᓂᕕᖓᑖᑦ 

ᐊᒃᖤᐃᑦ:  ᖃᐅᔨᓴᕐᓗᒋᑦ, ᓈᓴᕐᓗᒋᑦ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᕋᓱᐊᕐᓗᒋᑦ 
 

#3 ᐆᒪᔪᑦ ᓯᕗᓪᓕᐅᑎᖁᔭᑦ 
ᑕᕆᐅᕐᒧᑦ ᐃᓕᐅᖃᖅᑕᐅᕙᑦᑐᑦ ᐅᑯᓇᙵᑦ ᑲᓇᑕᒥ ᐅᒥᐊᕐᔪᐊᓕᕆᔩᑦ (ᐃᒪᕐᒥᐅᑕᓕᕆᔩᑦ ᑲᓇᑕᒥ) 

ᑐᒃᑐᐃᑦ:  ᑮᓇᐅᔾᔭᑦᓴᕈᑎᒋᓗᒋᑦ ᓂᕕᖓᑖᑦ ᐊᖑᓇᓱᒃᑎᓄᑦ ᓂᐅᒡᕈᑎᖃᕐᐸᑦᑐᓄᑦ ᐊᓯᖏᓐᓄᑦ ᓄᓇᓕᓐᓄᑦ 
ᑐᒃᑐᐃᑦ:  ᖁᖅᓗᖅᑐᖅ ᒥᒃᓵᓂ ᑐᒃᑐᐃᑦ ᐊᐅᓚᑕᐅᓂᖏᓐᓄᑦ ᐸᕐᓇᒍᑏᑦ 

ᓇᓄᐃᑦ:  ᐊᒥᓱᕈᕆᐊᕐᓗᒋᑦ ᓂᕕᖓᑖᑦ; ᐃᓄᓐᓄᑦ ᐊᑲᐃᓪᓕᐅᕈᑏᑦ 
ᐃᖃᓗᒃᐲᑦ:  ᓱᕙᐃᔭᕈᓐᓇᕐᓂᖏᑦ ᑕᓯᕐᓂ ᑰᑦ ᐊᒻᒪᓗ ᑰᒐᓛᑦ ᐃᒪᐃᕈᑎᕙᓪᓕᐊᖂᔨᓕᕐᒪᑕ 

 
#4 ᐆᒪᔪᑦ ᓯᕗᓪᓕᐅᑎᖁᔭᑦ 

ᑐᒃᑐᐃᑦ:  ᕿᙵᐅᑦ ᑐᒃᑐᖏᑦ ᓈᓴᕐᓗᒋᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ 
ᑲᖑᐃᑦ:  ᖃᐅᔨᒪᒐᓱᐊᖏᓐᓇᕐᓗᒋᑦ ᐊᑦᑐᐃᓂᖏᑦ ᐊᒥᓱᕈᓗᐊᓕᕐᓂᖏᓐᓄᑦ ᑲᖑᐃᑦ ᐊᒻᒪᓗ ᐊᑦᑐᐃᓂᖏᑦ 

ᐊᓯᖏᓐᓂᒃ ᑐᒻᒥᐊᓂᒃ ᐊᒻᒪᓗ ᒪᓴᒃᒥ ᓇᔪᒐᕐᓂᒃ 
ᐃᓘᓐᓇᑎᒃ ᐆᒪᔪᑦ:  ᓄᓇᓕᓐᓂ ᐊᙳᑕᐅᕙᑦᑐᑦ 

ᓄᓇᓖᑦ ᐊᐅᓚᑦᓯᓂᖏᑦ ᑕᑯᕚᑦᓴᓂᒃ ᐊᖑᓇᓱᒃᑐᓂᒃ 
ᐅᒥᒃᒪᐃᑦ:  ᐱᑕᖃᕐᑐᑦ ᒥᒃᓴᐅᓴᓪᓗᒋᑦ 

 
#5 ᐆᒪᔪᑦ ᓯᕗᓪᓕᐅᑎᖁᔭᑦ 

ᐃᖃᓗᒃᐲᑦ:  ᑮᓇᐅᔾᔭᑦᓴᕐᕕᐅᔪᑦ ᑕᓰᑦ − ᐃᑉᐱᒋᓗᒍ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᖅ; ᓄᑖᙳᕆᐊᕐᓗᒋᑦ 
ᐊᑕᐅᓯᕐᓃᖔᕐᑐᓂᒃ ᖃᐅᔨᓴᕈᑏᑦ; ᓱᓕᔪᒥᒃ ᐅᖃᐅᑕᐅᕙᓪᓗᑎᒃ ᐊᙳᑕᐅᔪᑦ; ᐱᕙᓪᓕᐊᔭᐅᓗᓂ ᑲᑎᓯᒪᔪᑦ 

ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ. 

ᐸᓯᕕᒃᒥ ᐊᒪᐅᓕᒡᔪᐊᑦ ᒥᑏᑦ:  ᐊᑐᓕᕐᑎᓪᓗᒍ ᖃᐅᔨᒪᒐᓱᐊᕈᑦ ᑲᒪᒋᓗᒍ ᖃᖓᑕᔫᒃᑯᑦ ᓈᓴᐃᓂᖅ ᐊᖑᑎᕕᐊᓂᒃ 
ᐱᑭᐅᖃᓕᕐᑎᓪᓗᒋᑦ. 

ᑲᔪᓯᓗᓂ ᓯᔾᔭᒥ ᑎᒻᒥᐊᓂᒃ ᖃᐅᔨᒪᒐᓱᐊᕐᓂᖅ ᐃᓚᐅᓗᓂ ᓄᓇᕐᔪᐊᒥ ᐱᑕᖃᕐᑐᓄᑦ 
ᓄᓇᓖᑦ ᒪᓐᓂᑕᕐᐸᓐᓂᖏᑦ ᐃᓄᐃᓴᓪᓕᒋᐊᕋᓱᐊᕐᓗᒋᑦ ᑲᖑᐃᑦ ᐱᑕᖃᕐᑐᑦ 

ᑲᔪᓯᓗᓂ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐱᕙᓪᓕᐊᔭᐅᓂᖏᑦ ᐊᒥᓱᓂᒃ 
ᐃᖃᓗᓐᓂᐊᕐᑕᐅᓗᐊᕐᐸᑦᑐᓂᒃ. 

 
#6 ᐆᒪᔪᑦ ᓯᕗᓪᓕᐅᑎᖁᔭᑦ 

ᐊᖑᓇᓱᓐᓂᕐᒧᑦ ᐊᐅᓚᑦᓯᒍᑏᑦ (ᒪᑐᐃᕐᕖᑦ ᐊᒻᒪᓗ ᒪᑐᕖᑦ) 
ᓇᓄᐃᑦ:  ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ 

ᑐᓗᒐᐃᑦ/ᓇᐅᔭᐃᑦ:  ᑲᒪᒋᓗᒋᑦ ᐸᒡᕕᓇᕐᑐᑦ ᑎᒻᒥᐊᑦ 
ᕿᓚᓗᒐᐃᑦ:  ᐊᓯᔾᔨᕈᑏᑦ ᐃᖏᒡᕋᕐᓗᑎᒃ ᐊᖅᑯᑎᖏᓐᓄᑦ 

ᑕᕆᐅᕐᒥ ᐆᒪᔪᐸᐅᔭᐃᑦ:  ᐱᐅᓯᒋᐊᕐᓗᒍ ᐊᙳᑕᐅᔪᑦ ᐅᖃᐅᑕᐅᕙᓐᓂᖏᑦ 
 

ᑭᕙᓪᓕᕐᒥ ᐆᒪᔪᑦ ᓯᕗᓪᓕᐅᑎᖁᔭᑦ (2014−2017) 
 

# 1 ᐆᒪᔪᑦ ᓯᕗᓪᓕᐅᑎᖁᔭᑦ 
ᓇᓄᐃᑦ: ᐊᓯᔾᔨᕐᓗᒋᑦ ᐊᐅᓚᑦᓯᒍᓯᐅᔪᑦ − ᑭᓲᓂᖏᓐᓂᒃ ᓂᕈᐊᕐᓗᓂ ᐊᖑᓇᓱᓐᓂᖅ 

ᑐᒃᑐᐃᑦ: ᐊᑦᑐᐃᓂᖏᑦ ᐅᔭᕋᑦᓯᐅᕐᑏᑦ ᐊᒻᒪᓗ ᕿᓂᕐᑏᑦ ᐃᖏᒡᕋᓪᓗᑎᒃ ᐊᖅᑯᑎᖏᓐᓂᒃ ᐊᒻᒪᓗ ᓄᒡᕋᓕᐅᕐᕕᖏᓐᓂᒃ 
ᐊᐅᓚᑦᓯᓂᕐᒧᑦ ᐸᕐᓇᒍᑦ ᑮᓇᐅᔾᔭᑦᓴᕈᑎᒋᓗᒋᑦ ᐃᖃᓗᓐᓂᐊᕐᓂᕐᒥᒃ 

ᓇᓄᐃᑦ: ᐊᒥᓱᕈᕆᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓐᓇᖓᓂ ᑭᕙᓪᓕᐅᑉ ᑲᖏᕐᓱᐊᓗᐊᓂ ᐊᒻᒪᓗ 
ᐊᒥᑦᑐᖅᒥ 

ᑐᒃᑐᐃᑦ: ᑐᓂᐅᖃᐃᒍᑏᑦ ᑮᓇᐅᔾᔭᑦᓴᕈᑎᒋᓗᒋᑦ ᓯᒡᒍᕈᑏᑦ 
 

#2 ᐆᒪᔪᑦ ᓯᕗᓪᓕᐅᑎᖁᔭᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᑕᐅᓗᑎᒃ ᐆᒪᔪᕐᓂᒃ 

ᓇᑭᖖᒑᕐᓂᖏᓐᓂᒃ ᐊᒻᒪᓗ ᐆᒪᔪᑦ ᖃᓂᒪᖏᓐᓂᒃ ᖃᐅᔨᓴᕐᓗᓂ 
ᑐᒃᑐᐃᑦ: ᐊᐅᓚᑦᓯᓂᕐᒧᑦ ᐸᕐᓇᒍᑏᑦ 

ᐊᐃᕖᑦ (ᑲᖏᕐᓱᐊᓘᑉ ᐃᓗᐊᓂ−ᕿᑭᖅᑖᓘᑉ ᐃᑭᖓᓂ): ᐃᑉᐱᒋᓗᒍ ᓄᖒᑦᓯᕙᓪᓕᐊᓂᐅᙱᓪᓗᓂ ᐊᖑᓇᓱᓐᓂᖅ; 
ᑐᑭᓯᒪᓂᕐᓴᕆᓗᒋᑦ ᐃᓚᙵᐃᔭᕈᑏᑦ; ᐱᐅᓯᒋᐊᕐᓗᒍ ᐊᙳᑕᓂᒃ ᐅᖃᐅᓯᖃᕐᐸᓐᓂᖅ; ᐱᐅᓯᒋᐊᕐᓗᒍ ᖃᐅᔨᒪᓂᖅ 
ᐊᑕᐅᓯᕐᓃᖔᕐᑐᑦ ᐊᑐᐃᓐᓇᐅᓂᖏᓐᓂᒃ, ᓇᒦᓐᓂᖏᓐᓂᒃ ᐊᒻᒪᓗ ᑲᑐᑎᑦᑕᕐᓯᖏᓐᓂᒃ ᐊᓯᖏᓐᓄᑦ ᐊᐃᕕᕐᓄᑦ 

ᐊᑕᐅᓯᕐᓃᖔᕐᑐᓄᑦ; ᐱᕙᓪᓕᐊᖏᓐᓇᕐᓗᒋᑦ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ 
ᑐᒃᑐᐃᑦ: ᓄᒡᕋᓕᐅᕐᕕᖏᓐᓂᒃ ᐃᓱᒪᓕᐅᕈᒻᒥᒃ ᐋᕿᑦᓱᐃᓂᕐᒧᑦ ᐃᓕᓐᓂᐊᕐᓯᓐᓈᕐᓂᖅ 

 
#3 ᐆᒪᔪᑦ ᓯᕗᓪᓕᐅᑎᖁᔭᑦ 

ᑐᒃᑐᐃᑦ: ᖃᐅᔨᒪᒐᓱᐊᕐᓗᒋᑦ ᖃᓄᐃᓕᕐᓂᖏᑦ ᑭᕙᓪᓕᕐᒥ ᑐᒃᑐᑦ 
ᑐᒃᑐᐃᑦ: ᓄᒡᕋᓕᐅᕐᑐᑎᒃ ᐊᒻᒪᓗ ᓄᒡᕋᖃᓕᕐᑐᑎᒃ ᓄᓇᖏᑦ ᖃᐅᔨᓴᕐᑕᐅᓗᑎᒃ 

ᐃᒪᕕᒃᒥ ᐆᒪᔪᐸᐅᔭᑦ: ᖃᐅᔨᓴᕐᓗᒋᑦ ᐸᒡᕕᓴᒃᑕᐅᓂᖏᑦ ᐅᒥᐊᕐᔪᐊᑦ ᐊᖅᑯᑎᖏᓐᓂ 
ᑐᒃᑐᐃᑦ: ᓴᐳᒻᒥᓗᒋᑦ ᓇᔪᒐᖏᑦ 

ᓇᓄᐃᑦ: ᖃᐅᔨᓴᕐᓗᒋᑦ ᓇᒦᓐᓂᖏᑦ, ᐊᑐᐃᓐᓇᐅᓂᖏᑦ ᐊᒻᒪᓗ ᓇᔪᒐᕆᓗᐊᕐᑕᖏᑦ 
 

#4 ᐆᒪᔪᑦ ᓯᕗᓪᓕᐅᑎᖁᔭᑦ 
ᑕᕆᐅᕐᒥ ᐆᒪᔪᐸᐅᔭᑦ: ᐱᐅᓯᒋᐊᕐᓗᒍ ᐊᙳᑕᐅᔪᓂᒃ ᐅᖃᐅᓯᖃᕐᐸᓐᓂᖅ 

ᐃᖃᓗᒃᐲᑦ: ᑮᓇᐅᔾᔭᑦᓴᕈᑎᒋᓗᖏᑦ ᐊᒻᒪᓗ ᕿᓂᕐᓗᓂ ᑕᓯᕐᓂ − ᐃᑉᐱᒋᓗᒍ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᖅ; 
ᓄᑖᙳᕆᐊᕐᓗᒋᑦ ᐊᑕᐅᓯᕐᓃᖔᕐᑐᓂᒃ ᖃᐅᔨᓴᕐᓂᖅ; ᓱᓕᔪᒥᒃ ᐅᖃᐅᑕᐅᕙᓪᓗᑎᒃ ᐊᙳᑕᐅᔪᑦ ᑐᓴᕋᑦᓴᑦ 

ᐊᓪᓚᙳᐊᑦ: ᐊᒥᓱᕈᕆᐊᕐᓗᒋᑦ ᐅᐊᓐᓇᖓᓂ ᑭᕙᓪᓕᐅᑉ ᑲᖏᕐᓱᐊᓗᐊᓂ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 
ᓇᑦᓰᑦ ᐊᒻᒪᓗ ᐅᒡᔪᐃᑦ: ᖃᐅᔨᓴᖃᑦᓴᓂᒃ ᓄᐊᑦᓯᓗᓂ 



ᒪ ᑉ ᐱ ᒐ ᖅ  | 14 
 
 

ᑐᒃᑐᐃᑦ: ᐅᐸᒐᕐᒥᓂᒃ ᐊᑐᕐᓂᖏᑦ ᐊᒻᒪᓗ ᐊᑐᐃᓐᓇᐅᓂᖏᑦ 
 

#5 ᐆᒪᔪᑦ ᓯᕗᓪᓕᐅᑎᖁᔭᑦ 
ᑐᒃᑐᐃᑦ: ᐃᖏᒡᕋᓂᖏᑦ ᐊᒻᒪᓗ ᖃᓄᐃᓐᓂᖏᑦ ᑎᒥᖏᑕ 

ᓄᐊᓪᓗᒋᑦ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᐅᔪᑦ ᐆᒪᔪᕐᓂᒃ ᐱᔭᑦᓴᓂᒃ 
ᐱᓕᒻᒪᑦᓴᕐᓗᒋᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᐅᓚᑦᓯᔨᖏᑦ ᐊᒻᒪᓗ ᑲᑎᒪᔨᐅᖃᑕᑦ ᐊᔪᖁᓇᒋᑦ 

ᐊᐅᓚᑦᓯᔩᑦ ᐱᖃᑕᐅᓂᕐᒥᒃ ᐆᒪᔪᕐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᒪᒋᔭᓂᒃ 
ᐊᓪᓚᙳᐊᑦ: ᐊᒥᓱᕈᕆᐊᕐᓗᒋᑦ ᐊᒥᑦᑐᖅᒥᒃ ᑲᑎᑦᑐᖏᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 

ᐃᖃᓗᒃᐲᑦ: ᐅᑭᐅᒃᑯᑦ ᐃᖃᓪᓕᐊᕐᓂᖅ ᑭᕙᓪᓕᕐᒥ ᑕᓯᕐᓂ 
 

#6 ᐆᒪᔪᑦ ᓯᕗᓪᓕᐅᑎᖁᔭᑦ 
ᖃᕝᕕᒑᕐᔪᐃᑦ: ᖃᐅᔨᓴᕐᓗᒋᑦ ᓇᒦᓐᓂᖏᑦ, ᐊᑐᐃᓐᓇᐅᓂᖏᑦ ᐊᒻᒪᓗ ᓇᔪᒐᕆᓗᐊᕐᑕᖏᑦ 

ᓇᓄᐃᑦ: ᖃᐅᔨᓴᕐᓗᒋᑦ ᓇᔪᒐᕐᓂᒃ ᓈᒻᒪᓴᕐᓂᕐᓴᐅᓂᖏᑦ, ᓅᑦᑕᕐᓂᖏᑦ ᐊᒻᒪᓗ ᑎᓯᖃᕐᕕᖏᑦ ᖃᓂᒋᔭᖓᓂ ᑕᓯᐅᔭᖅ 
ᕿᓚᓗᒐᐃᑦ: ᖃᐅᔨᓴᕐᓗᒋᑦ ᓇᒦᓐᓂᖏᑦ, ᐊᑐᐃᓐᓇᐅᓂᖏᑦ ᐊᒻᒪᓗ ᓇᔪᒐᕆᓗᐊᕐᑕᖏᑦ 
ᐊᒃᖤᐃᑦ: ᖃᐅᔨᓴᕐᓗᒋᑦ ᓇᒦᓐᓂᖏᑦ, ᐊᑐᐃᓐᓇᐅᓂᖏᑦ ᐊᒻᒪᓗ ᓇᔪᒐᕆᓗᐊᕐᑕᖏᑦ 

ᐆᒪᔪᕐᓂᒃ ᐸᒡᕕᓴᒍᑏᑦ ᖃᐅᔨᓴᕐᓗᒋᑦ 
 

ᕿᑭᖅᑖᓗᒃᒥ ᐆᒪᔪᑦ ᓯᕗᓪᓕᐅᑎᖁᔭᑦ (2014−2017) 

#1 ᐆᒪᔪᑦ ᓯᕗᓪᓕᐅᑎᖁᔭᑦ 
ᑕᕆᐅᕐᒥ ᐆᒪᔪᐸᐅᔭᐃᑦ, ᖃᐅᔨᓴᕐᓗᒋᑦ ᐊᒥᓱᕈᕐᐸᓪᓕᐊᓂᖏᑦ ᖃᓂᒪᓇᕐᑐᑦ/ᖁᐱᒡᕈᑦ (ᓲᕐᓗ ᐱᔾᔪᑕᐅᔪᑦ) 

ᕿᑭᖅᑖᓗᒃᒥ ᑐᒃᑐᐃᑦ: ᖃᓄᐃᓕᕐᓂᖏᑦ ᐱᑕᖃᕐᑐᑦ ᖃᐅᔨᓴᕐᓗᒋᑦ; ᐅᐊᓐᓇᖓᓂ ᐊᒻᒪᓗ ᓂᒋᐊᓂ ᕿᑭᖅᑖᓘᑉ 
ᖃᖓᑕᔫᒃᑯᑦ ᓈᓴᕐᓗᒋᑦ; ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᑦ/ᓄᓇᒥᒃ ᓈᓴᐃᓗᑎᒃ 

ᑐᒃᑐᐃᑦ: ᐱᐅᓯᒋᐊᕐᓗᒍ ᑲᒪᒍᑕᐅᓂᖏᑦ ᐃᓄᐃᑦ ᖃᔨᐅᒪᔭᑐᖃᖏᑦ ᐊᒻᒪᓗ ᖃᐅᔨᒪᓂᖏᑦ ᐊᒥᖅᑳᕈᑎᐅᓗᑎᒃ 
ᑭᖑᕚᕇᓄᑦ 

ᐱᓕᕆᖃᑎᒋᓗᒋᑦ ᐅᑭᐅᕐᑕᕐᑐᒥ ᑲᒪᖃᑕᐅᔪᑦ ᐋᕿᓱᕐᓗᒋᑦ ᓄᑖᑦ ᑲᒪᒍᓯᐅᔪᑦ ᓄᐊᑦᓯᓗᓂ ᐊᒻᒪᓗ ᐊᑐᕐᑎᑦᓯᓗᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ 

ᐳᓚᕋᑦᑐᓕᕆᔩᑦ (ᐳᓚᕋᑦᑎᓄᑦ ᐅᒥᐊᑦ/ᐅᒥᐊᕐᔪᐊᑦ) ᐊᒻᒪᓗ ᐆᒪᔪᕐᓂᒃ ᐸᒡᕕᓴᑉᐸᓐᓂᖏᑦ: ᖃᐅᔨᓴᕐᓗᒋᑦ ᐊᑦᑐᐃᓂᖏᑦ 
ᐳᓚᕋᑦᑐᓕᕆᓂᐅᑉ ᐆᒪᔪᑦ ᓇᒦᓐᓂᖏᓐᓂᒃ ᐊᒻᒪᓗ ᐊᖅᑯᓵᕐᑐᑎᒃ ᐊᖅᑯᑎᖏᓐᓂᒃ, ᐱᓗᐊᕐᑐᒥᒃ ᖃᓂᒋᔭᖏᓐᓂ 

ᐊᖑᓇᓱᒃᕖᑦ 
 

#2 ᐆᒪᔪᑦ ᓯᕗᓪᓕᐅᑎᖁᔭᑦ 
ᖃᐅᔨᓴᕐᓗᒋᑦ ᒥᑭᔾᔫᒥᑎᑦᓯᒍᑏᑦ ᐊᑦᑐᐃᓂᖏᓐᓂᒃ ᐅᒥᐊᕐᔪᐊᑦ ᐆᒪᔪᕐᓂᒃ 

ᑐᒃᑐᐃᑦ: ᐊᖏᓪᓕᒋᐊᕐᓗᒍ ᓄᓇᓖᑦ ᑲᒪᖃᑕᐅᓂᖏᑦ ᓈᓴᐃᓂᕐᓂ 
ᑕᕆᐅᕐᒥ ᐆᒪᔪᑦ ᖃᐅᔨᓴᕐᓗᒋᑦ ᐊᑦᑐᐃᓂᖏᓐᓂᒃ ᐊᖅᑲᐅᒪᔪᑦ ᖃᐅᔨᓴᕈᑏᑦ/ᓈᓴᐅᑎᓂᒃ ᓄᐊᑦᓯᒍᑏᑦ 

ᐊᒥᓱᕈᕆᐊᕐᓗᒋᑦ ᑲᒪᖃᑕᐅᓂᖏᑦ ᓄᓇᓕᓐᓂ ᐃᓄᐃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᕐᑐᓂᒃ ᓈᓴᐃᓗᓂ 
(ᓄᓇᒥᒃ ᓈᓴᐃᓃᑦ ᐊᒻᒪᓗ ᖃᖓᑕᔫᒃᑯᑦ ᓈᓴᐃᓃᑦ) 

ᐃᖃᓗᒃᐲᑦ ᐆᑦᑐᕋᕐᓗᓂ ᐃᖃᓗᓐᓂᐊᒐᑦ: ᐊᒥᓱᕈᕆᐊᑐᐃᓐᓇᕆᐊᓖᑦ ᐱᔭᑦᓴᑦ ᐊᒻᒪᓗ ᐊᒥᖅᑳᕈᑕᐅᓂᖏᑦ ᐱᔭᑦᓴᑦ 
ᓄᓇᓕᓐᓄᑦ 

 
#3 ᐆᒪᔪᑦ ᓯᕗᓪᓕᐅᑎᖁᔭᑦ 

ᐊᓚᒃᑲᐸᓪᓕᐊᔪᑦ ᐃᖃᓗᓐᓂᐊᒐᐃᑦ: ᓇᒥ ᑕᑯᓐᓇᕐᑕᐅᒋᐊᖃᕐᐸᑦ ᐱᔭᑦᓴᑦ (ᓲᕐᓗ ᐊᐅᓱᐃᑦᑐᖅ, ᑲᖏᕐᑐᒑᐱᒃ, 
ᕿᑭᖅᑕᕐᔪᐊᖅ, ᐸᓐᓂᕐᑑᖅ, ᐊᒻᒪᓗ ᐃᒡᓗᓕᒃ) 

ᑕᕆᐅᕐᒥ ᐆᒪᔪᑦ: ᐊᑦᑐᐃᓂᖏᑦ ᐊᒥᓱᕈᕐᐸᓕᕐᑐᑦ ᐅᒥᐊᕐᔪᐊᑦ ᐃᖏᒡᕋᓂᖏᑦ ᐃᖃᓗᒃᐱᓐᓂᒃ, ᐊᓪᓚᙳᐊᓂᒃ ᐊᒻᒪᓗ 
ᐊᓯᖏᓐᓂᒃ ᐆᒪᔪᕐᓂᒃ 
ᑐᒃᑐᐃᑦ: ᓈᓴᕐᓗᒋᑦ 

ᐊᐃᕖᑦ: ᖃᐅᔨᓴᕐᑕᐅᑲᓐᓂᕐᓗᑎᒃ ᐊᐃᕖᑦ ᐱᑕᖃᕐᑎᑦᑕᐃᓕᓗᒍ CITES ᖁᒡᕙᕆᐊᕐᓯᓂᖏᑦ ᑎᑎᕋᕐᑕᐅᒪᓂᖏᓐᓂᒃ. 



ᒪ ᑉ ᐱ ᒐ ᖅ  | 15 
 
 

ᓄᐊᓪᓗᒋᑦ ᐅᖃᐅᓯᒃᑯᑦ ᖃᐅᔨᒪᔭᑦ, ᐊᕙᑖᓂᒃ ᖃᐅᔨᒪᓃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᓐᓂᒃ, ᐊᒻᒪᓗ 
ᓴᓂᕐᕙᓪᓗᒋᑦ ᓄᐊᑕᑦ ᑎᑎᖅᑲᑦ ᐊᑐᕐᑕᐅᒍᓐᓇᕐᓗᑎᒃ. 

 
#4 ᐆᒪᔪᑦ ᓯᕗᓪᓕᐅᑎᖁᔭᑦ 

ᖃᐃᕈᓖᑦ: ᖃᐅᔨᓴᕐᓗᒋᑦ ᐊᑦᑐᐃᓂᖏᑦ ᓱᕋᓐᓇᕐᑐᑦ (ᓲᕐᓗ ᐅᖅᓱᐊᓗᒃ) ᖃᐅᕈᓕᕋᓛᓂᒃ 
ᐊᐃᕖᑦ: ᖃᐅᔨᓴᕐᓗᖏᑦ ᐊᑦᑐᐃᓂᖏᑦ/ᖃᓄᐃᓪᓗᐊᕐᓂᖏᑦ ᐸᒡᕕᓴᒃᑐᑦ ᐳᓚᕋᑏᑦ ᐅᒥᐊᖏᑦ/ᐅᒥᐊᕐᔪᐊᖏᑦ 

ᖃᓂᒋᔭᖏᓐᓂ ᐊᐃᕖᑦ ᐅᓪᓕᕕᖏᓂᒃ 
ᑐᒃᑐᐃᑦ: ᖃᐅᔨᓴᕐᓗᒋᑦ ᐊᑦᑐᐃᓂᖏᑦ ᐊᒥᓱᕈᕐᐸᓕᕐᑐᑦ ᓂᐅᒡᕈᑕᐅᕙᑦᑐᑦ ᑐᒃᑐᒥᓃᑦ/ᐱᔭᑦᓴᑦ ᐊᓯᒥᖏᓐᓄᑦ ᓄᓇᓕᓐᓂ 

ᓄᓇᕗᑦᒥ 
ᑕᕆᐅᕐᒥ ᐆᒪᔪᑦ: ᐊᑦᑐᐃᓂᖏᑦ ᐊᒥᓱᕈᕐᐸᓕᕐᓂᖏᑕ ᐅᒥᐊᕐᔪᐊᑦ Roches ᑕᓯᐅᔭᕐᒥ ᓇᑦᓯᕐᓂᒃ, ᐃᖃᓗᓐᓂᒃ ᐊᒻᒪᓗ 

ᐃᖃᓗᐃᑦ ᒪᔪᕐᐸᓐᓂᖏᓐᓂᒃ ᑰᒃᑯᑦ 
ᖃᐃᕈᓖᑦ: ᖃᐅᔨᓴᕐᑎᒻᒪᕇᑦ ᖃᐅᔨᓴᕐᓂᖏᑦ 

 
#5 ᐆᒪᔪᑦ ᓯᕗᓪᓕᐅᑎᖁᔭᑦ 

ᐊᓪᓚᙳᐊᑦ: ᖃᐅᔨᓴᕐᓗᒋᑦ ᐊᒥᓲᓂᖏᑦ ᐊᒻᒪᓗ ᖃᐅᔨᒐᓱᐊᕐᓗᒋᑦ ᓄᑖᑦ ᑲᑎᑦᑐᒋᑦ ᐊᔪᙱᑕᑦ ᓄᓈᕐᑕᐅᓂᕐᒥᒃ 
ᑐᙵᕕᒋᓗᒋᑦ ᖃᐅᔨᔭᑦ ᐅᕙᓂ 2013 ᓴᓐᓂᕈᑎᐅᑉ ᐃᒪᖓᓂ ᐊᓪᓚᙳᐊᓂᒃ ᓈᓴᐃᓂᖅ 

ᓴᕐᐱᓖᑦ: ᓈᓴᕐᓗᒋᑦ ᓴᕐᐱᓖᑦ ᑕᓯᐅᔭᕐᔪᐊᖅᒥ ᐊᖅᑯᓵᕐᑐᑎᒃ ᐊᖅᑯᑎᖏᓐᓂ ᖃᐅᔨᒐᓱᐊᕐᓗᒍ ᓇᒦᓐᓂᖏᑦ, 
ᐱᑕᖃᒃᑲᓂᕐᑐᑦ ᖃᓄᐃᓕᖓᓂᖏᑦ, ᐊᓯᖏᓪᓗ 

ᓇᓄᐃᑦ: ᖃᐅᔨᓴᕐᓗᒋᑦ ᐊᒥᓱᕈᕐᐸᓪᓕᕐᓂᖏᑦ ᖃᑦᓯᐅᓂᖏᑦᑕ, (ᐱᑕᖃᕐᑐᑦ ᖃᐅᔨᒪᒐᓱᐊᕐᓗᒋᑦ) ᐊᒻᒪᓗ 
ᐱᑕᖃᑐᐃᓐᓇᕆᐊᓕᒃ ᐊᒥᓱᕈᕆᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 

ᐊᑦᑐᐃᓂᖏᑦ ᑰᒃ ᓯᒥᑦᑕᑦ/ᐅᐊᔭᒨᕐᑐᓕᕆᔩᑦ ᐱᓕᕆᐊᖏᑦ ᖃᓂᒋᔭᖓᓂ ᓴᓂᑭᓗᐊᖅ ᐊᒻᒪᓗ ᐊᓯᖏᓐᓂ ᐆᒪᔪᕐᓂᒃ 
ᐊᒻᒪᓗ ᐊᕙᑖᑕ ᖃᓄᐃᓕᖓᓂᖏᓐᓂᒃ (ᓲᕐᓗ ᑕᕆᐅᖑᓂᖓ) 
ᓇᑦᓰᑦ: ᖃᐅᔨᓴᕐᓗᒋᑦ ᐃᓄᐃᓴᓪᓕᒍᑕᐅᔪᑦ ᐱᑕᖃᕐᓂᖏᓐᓄᑦ 

 
#6 ᐆᒪᔪᑦ ᓯᕗᓪᓕᐅᑎᖁᔭᑦ 

 

ᐱᕐᓕᕋᕐᕕᒃᔪᐊᖅᒥ ᓇᓄᐃᑦ: ᐃᓚᒌᓐᓂᖏᑦ ᓇᓗᓇᐃᒃᑯᓯᕐᑕᑦ ᖃᐅᔨᔭᐅᒃᑲᓂᕐᑐᑦ ᐱᑕᖃᕐᑐᓂᒃ ᖃᐅᔨᓴᕐᓂᖅ 
(2012−2014) 

ᐋᕐᓗᐃᑦ: ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓗᒋᑦ ᐊᑦᑐᐃᓂᖏᓐᓂᒃ ᐋᕐᓗᐃᑦ ᐊᓯᖏᓐᓂᒃ ᑕᕆᐅᕐᒥ ᐱᑕᖃᕐᑐᓂᒃ 
ᐊᑦᑐᐃᓂᖏᑦ ᓱᕋᓐᓇᕐᑐᑦ ᐅᓯᓕᕐᑐᕐᑕᐅᑎᓪᓗᒋᑦ ᐅᒥᐊᕐᔪᐊᑦ ᐅᕝᕙᓘᓐᓃᑦ ᐅᔭᕋᑦᓯᐅᕐᕖᑦ ᐃᒪᕕᐅᑉ ᐃᖅᑲᖓᓂᒃ ᐊᒻᒪᓗ 

ᑕᕆᐅᕐᒥ ᐆᒪᔪᕐᓂᒃ 
ᐋᕐᓗᐃᑦ: ᖃᐅᔨᓴᕐᑎᒻᒪᕇᑦ ᖃᐅᔨᓴᕐᓂᖏᑦ 

